
СҰХБАТ
Қазақ полициясы 
көпке үлгі болуы керек

 МЕМОРАНДУМ
Жемқорлыққа 
жеңіл жаза жоқ

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

АЙМАҚ АЙШЫҒЫ

Учаскелік инспекторға 
үй салынуда

SAQSHY
ƏРІПТЕС КЕЛБЕТІ

Ол – Тәуелсіздіктің 
құрдасы 

« С ы н д а р л ы  қ о ғ а м д ы қ  д и а л о г  – 
Қазақстанның тұрақтылығы мен өркенде-
уінің негізі» атты Президент Жолдауын іске 
асыру мәселелері туралы ғылыми-практика-
лық конференция ұйымдастырылды. 

«Саяси тұрақтылық, ұлттық қауіпсіздік 
және ел азаматтары алдындағы биліктің 
жауапкершілігін арттыру – Мемлекет бас-
шысы саясатының негізгі бағыттары болып 

саналады. Президент ұсынған «Халық үніне 
құлақ асатын мемлекет» тұжырымдамасы 
азаматтардың барлық сындарлы сауал-
дарына жедел және тиімді жауап беретін 
билік пен қоғамның тұрақты диалогын құру 
негізінде жатыр», – деді ҚР Президенті 
Әкімшілігі басшысының бірінші орынбаса-
ры Дархан Кәлетаев ғылыми-практикалық 
конференцияның ашылуында. 

Өз кезегінде Ұлттық экономика министрі 
Руслан Дәленов Президент Жолдауында 
айтылған тапсырмаларды жүзеге асыруда 
үлкен жұмыстар атқарылғанын жеткізді. 
Атап айтқанда, экономикалық қорытын-
дылар, кәсіпкерлікті қолдау, өңірлерді 
дамыту, азаматтардың қатысуын кеңейту, 
бюджеттің фискалдық тұрақтылығы сала-
сында ілгерілеушілік бар. 

Сондай-ақ, биыл Мемлекет басшысы-
ның Жолдауында айтылған тапсырмалар-
да көрініс тапқан 5 жылға арналған жаңа 
мемлекеттік бағдарламалар әзірленді. 
«Биыл Қазақстан экономикасы жақсы 
нәтижелер көрсетіп отыр. Бізде экономи-
каның өсуі бар. ІЖӨ өсімі маусым айында 
2,9%-дан 4,1%-ға дейін жылдамдады, ал 10 
айдың қорытындысы бойынша өсім 4,4%-
ды құрады. Экономикалық белсенділіктің 
артуы көбінесе шикізаттық емес сектор 
өндірісі көлемінің ұлғаюымен негізделеді. 
Оның ІЖӨ өсуіндегі үлесі 4,4%-дан 3,8 
проценттік тармақты құрады. Екі таңба-
лы өсім жеңіл өнеркәсіпте (+18,9%) және 
фармацевтикада (+15,2%), сондай-ақ, 
машина жасауда (+18,8%) байқалады», – 
деді министр. 

Жалпы өндірістік белсенділік еңбек 
нарығының көрсеткіштеріне оң әсер етті. 
Биылғы қазан айында жұмыссыздық дең-
гейі 4,8%-ды құрады. Халықтың нақты 
табысы өсуде. «2019 жылдың 9 айдағы 
қорытындысы бойынша өсім 6,4%-ды 
құрады. Инфляция биылғы қараша айын-
да 5,4%-ды құрады. Жалпы тауар айналы-
мы 70,4 млрд теңгені құрады. Ағымдағы 
жылдың қаңтар-қыркүйек айларында 
сауда теңгерімі $15 миллиардтан асты. 
Экспорт көлемі $42,7 миллиардты, ал 
импорт $27,6 миллиардты құрады», – деді 
Руслан Дәленов.

ПРЕЗИДЕНТ ЖОЛДАУЫНЫҢ АЛҒАШҚЫ НӘТИЖЕЛЕРІ

Президент Қасым-Жомарт Тоқаевтың Қазақстан халқына 
Жолдауының алғашқы нәтижелері баяндалды. 

ОҢАЛТУ ОРТАЛЫҚТАРЫ 
ЖЕТІСПЕЙДІ

Сенатта мүгедектігі бар азамат-
та рдың құқықтарын қамтамасыз 
ету және өмір сапасын жақсарту 
жөніндегі ұсыныстар әзірлеуге бай-
ланысты жұмыс тобының қорытын-
ды отырысы болды.

Сенатор Нариман Төреғалиевтың 
төрағалық етуімен 2,5 айдың ішінде 
топтың 6 отырысы мен 2 тыңдауы 
өтті. Осы кезеңде барлығы 80 ұсы-
ныс айтылды. Саралау барысында 
кейбір ұсыныстар алынып тасталып, 
кейбірі пысықтауды қажет ететіні 
айтылды. Уәкілетті органдар қалған 
ұсыныстарды 2020 жылы заң шығару 
қызметі аясында қарайтын болады.

Ж ұ м ы с  қ о р ы т ы н д ы с ы  б о й ы н -
ша елімізде оңалту орталықтары 
жетіспейтіні және ерекше қажет-
тіліктері  бар балаларды диагно-
стикадан ерте өткізу тәртібі толық 
енгізілмегені анықталды. Мүгедек 
балалардың қоршаған ортада кедер-
гісіз жүріп-тұруы және білім алуға 
қол жеткізу мүмкіндіктері өзекті 
мәселелердің бірі болып отыр.

«Талқылау қорытындысы бойынша 
орталық және жергілікті мемлекет-
тік органдар арасындағы мекемеара-
лық өзара байланыстың болмауынан 
жүйелі сипаттағы күрделі мәселе-
лердің орын алғаны анықталды. 
Жұмыс тобы заң шығару бастамала-
рын ілгерілету жөніндегі үнқатысу 
алаңына айналды. Мүгедек жандар-
дың құқықтарын қорғау жөніндегі 
Бірыңғай ұлттық үйлестіруші және 
кеңесші орган құруды ұсынамыз», 
– деді Н. Төреғалиев.

Т о п  қ ұ р а м ы н д а  П а р л а м е н т 
Сенатының депутаттары, орталық 
және жергілікті атқарушы орган-
дардың өкілдері, әлеуметтік және 
білім беру саласындағы мемлекеттік 
мекемелердің басшылары, сонымен 
қатар, мемлекеттік емес ұйымдар-
дың өкілдері мен мүмкіндігі шектеу-
лі адамдар бар.

ЖАҢА ЖЫЛДА –
ЖАҢА ЖӘРДЕМАҚЫ

2020 жылдан бастап жаңа жәр-
демақы 340 мыңнан астам отбасыға 
тағайындалады. Бұл туралы Еңбек 
және халықты әлеуметтік қорғау 
министрі Біржан Нұрымбетов мәлім 
етті. 

«Көпбалалы отбасыларға  жеке 
мемлекеттік жәрдемақы енгізу көз-
делген. 2020 жылдан бастап көпба-
лалы отбасыларға, яғни 4 және одан 
да көп кәмелетке толмаған балалары 
бар жанұяларға отбасының табысы-
на қарамастан жәрдемақы төлеу көз-
деліп отыр. Біздің есебіміз бойынша, 
аталған жәрдемақыны жаңа жылдан 
340 мыңнан астам көпбалалы отба-
сы алатын болады», – деді министр 
Парламент Мәжілісіндегі  Үкімет 
сағатында. 

Оның сөзіне қарағанда, отбасын-
дағы балалар санына байланысты 
42 496 теңгеден 74 388 теңгеге дей-
ін сараланған мөлшерде жаңа мем-
лекеттік жәрдемақы белгіленетін 
болады. 

Б ұ д а н  б ұ р ы н  х а б а р л а н ғ а н д а й ,
Біржан Нұрымбетов атаулы әлеу-
меттік көмек қанша көлемде артқа-
нын айтты.

О. УАҚПАЕВА,  
Қостанай қаласы

Оған Қостанай облысы әкімінің бірін-
ші орынбасары, «Қостанай – адалдық 
алаңы» жобалық кеңсесінің жетекшісі 
Ғ. Нұрмұхамбетов,  Сыбайлас жемқорлыққа 
қарсы іс-қимыл агенттігінің (Сыбайлас 
жемқорлыққа қарсы қызмет) Қостанай облы-
сы департаментінің жетекшісі Қ. Бекбасов, 

«Nur Otan» партиясы Төрағасының бірін-
ші орынбасары Э. Күзенбаев, құқық 
қорғау органдары мен ЖОО басшыла-
ры, ІІМ Ш.Қабылбаев атындағы Қостанай 
Академиясының бастығы, полиция пол-
ковнигі Н. Биекенов және күндізгі оқыту 
факультетінің курсанттары, т.б. қатысты. 

Баршамызға мәлім, Халықаралық сыбай-
лас жемқорлыққа қарсы күрес күні  2004 
жылдан бастап 9 желтоқсанда атап өтіледі. 

Сыбайлас жемқорлық – барша қоғамға 
кері әсерін тигізетін дерт. Оны жою – 
бүкіл қоғамның мүддесі. Конференция 
барысында сыбайлас жемқорлықты бол-
дыртпау бағытында баяндамалар жасалып, 
«2019 жылғы Қостанай – адалдық алаңы» 
Жобалық кеңсесінің атқарылған іс-шарала-
ры туралы айтылды. 

Бүгінгі таңда сыбайлас жемқорлықтың 
«тамырын» шабуға қарсы көптеген іс-ша-
ралар атқарылуда. Сыбайлас жемқорлыққа 
қарсы іс-қимыл агенттігінің (Сыбайлас 
жемқорлыққа қарсы қызмет) Қостанай 
облысы департаменті,  Қостанай облысы 
әкімдігінің мәдениет басқармасы, «Қостанай 
– адалдық алаңы» жобалық кеңсесінің 
ұйымдастыруымен Жастар жылы аясында 
шығармашыл жастардың шабытын шыңдау 
мақсатында облыстық жас ақындар сайы-
сын өткізді. Сайыстың мақсаты – жастар 
бойында адалдық пен сенімділікті, пара-
саттылықты және сыбайлас жемқорлыққа 
мүлдем төзбеушілікті қалыптастыру, жас 
ақындар шығармашылығын қолдау. 

Аталған облыстық жас ақындар сайысы-
на ІІМ Ш. Қабылбаев атындағы Қостанай 
Академиясының күндізгі оқыту факуль-
тетінің полиция қатарындағы 3-курс курсан-
ты Лашын Ерболат «Жемқорлық – індет» 
атты өлеңімен жүлделі бірінші орынды 
иеленіп, кубок және грамотамен марапат-
талды. 

Конференция соңында сыбайлас жемқор-
лыққа қарсы күрес барысында өткізілген 
іс-шараларға және парасаттылық мәдени-
етін қалыптастыруда белсене атсалысқан 
бірқатар қызметкерлерге алғыс хаттар мен 
грамоталар табыс етілді. 

ЖЕМҚОРЛЫҚ – ІНДЕТ, ЖОЮ – МІНДЕТ!
Өткен аптада Е. Өмірзақов атындағы Қостанай облыстық 

филармониясында Халықаралық сыбайлас жемқорлыққа қарсы 
күрес күніне арналған сыбайлас жемқорлыққа қарсы іс-қимыл 
сұрақтары бойынша конференция өтті

КОНФЕРЕНЦИЯ

Бұл туралы Орталық коммуникациялар 
қызметінде өткен брифингте ІІМ ӘПК төраға-
сының міндетін атқарушы Амантай Әубәкіров 
мәлім етті. 

– Тәжірибені  есепке ала отырып 
«Тұрмыстық зорлық-зомбылықтың алдын 
алу туралы» Заңға толықтырулар мен 
өзгерістер біртіндеп енгізіліп жатыр. Атап 
айтқанда, қорғау ұйғарымының мерзімі 
30 тәулікке дейін ұзартылып, учаскелік 
полиция инспекторларына, соның ішінде 
кәмелетке толмағандар істері жөніндегі 
инспекторларға өздігінше қорғау ұйғары-
мын шығару өкілеттігі берілді. Сондай-ақ, 
жергілікті атқарушы органдарға тұрмыс-
тық зомбылықтан зардап шеккендерге 
көмек көрсететін дағдарыс орталықтарын 
құру құзыреті берілді, – деді ІІМ өкілі.

Парламент Мәжілісінің Әлеуметтік-
мәдени даму комитетінің төрайымы, 
Президент жанындағы Әйелдер істері және 
отбасылық-демографиялық саясат жөнінде-
гі ұлттық комиссияның төрайымы Гүлшара 
Әбдіқалықова зорлық-зомбылыққа қарсы 
іс-қимыл бойынша мемлекеттің қабылдап 
жатқан шаралары және Мемлекет басшы-
сы Қасым-Жомарт Тоқаевтың әйелдер 
мен балаларға қатысты жасалатын зор-
лық-зомбылық үшін жазаны қатаңдату 
туралы тапсырмасын орындау мақсатында 
Парламент депутаттарының заңнамалық 
бастамалары жөнінде, сондай-ақ, Әйелдерге 
қатысты кемсітушіліктің барлық нысанда-
рын жою туралы БҰҰ-ның Конвенциясын 
орындау жөніндегі Қазақстанның бесінші 
мерзімді баяндамасын қорғау қорытынды-
лары туралы мәлімдеді.

Тәуелсіздік жылдарында Қазақстан әйел-
дер құқықтары мен мүмкіндіктерін кеңейту 
және гендерлік теңдік мәселесін ілгерілету 
бойынша елеулі табыстарға қол жеткізді. 
Саяси ерік-жігердің арқасында тарихи қысқа 
мерзімде республикада ұлттық гендерлік 
саясаттың тиімділігін арттыруға бағытталған 
бірқатар маңызды реформалар жүзеге асы-
рылды.

Біріншіден, отбасылық және гендерлік 
саясатты үйлестіруші орган – Қазақстан 
Республикасы Президентінің жанындағы 
Әйелдер істері және отбасылық-демогра-
фиялық саясат жөніндегі ұлттық комиссия 
белсенді жұмыс атқаруда. Сонымен қатар, 
барлық өңірлерде әкімдер жанында осындай 
комиссиялар жұмыс істейді. Екіншіден, әйел-
дер құқықтарын қорғаудың құқықтық негізі 
құрылды.

БҰҰ-ның Әйелдерге қатысты кемсітушілік-
тің барлық нысандарын жою туралы конвен-
циясы мен Бейжің декларациясына қосылу, 
Конвенцияға қатысты Факультативтік хатта-
маны ратификациялау негізінде Қазақстан 
әйелдер құқықтарының сақталуы мен қорға-
луының кепілдігін растады.

Дүниежүзілік экономикалық форумның 
бағалауы бойынша Қазақстан 2018 жылы 149 
елдің арасында гендерлік алшақтық рейтин-
гі бойынша білім беруден – 30-шы орынға, 
денсаулық бойынша – 42-ші орынға және 
әйелдердің экономикалық мүмкіндіктерін 
іске асыру бойынша 32-ші орынға ие болған.

БҰҰ-ның Даму Бағдарламасының есебіне 
сәйкес Қазақстан 2018 жылы «гендерлік даму 
деңгейі өте жоғары» елдердің рейтингісіне 
еніп, гендерлік даму индексі бойынша 160 
елдің ішінде 58-ші орынға ие болды. 

– Әйелдердің заңды мүдделерін қорғау 
және жеке профилактикасын жүргізу үшін 
1999 жылы полиция органдары жүйесін-
де әйелдерді зорлық-зомбылықтан қорғау 
жөніндегі арнайы бөліністер құрылды, – деді 
Амантай Әубәкіров.

Бұрынғы Кеңес үкіметі елдерінің кеңісті-
гінде тек Қазақстанда ішкі істер органдарын-
да әйелдерді зорлық-зомбылықтан қорғау 
жөніндегі бөліністер бар.  Бүгінде бұл бөлі-
ністерде 135 полиция қызметкері еңбек етеді.

Қабылданып жатқан іс-әрекеттерге қара-
мастан отбасылық-тұрмыстық саладағы қыл-
мыстар саны азаймай отыр. 2017 жылы осы 
салада 446 қылмыс тіркелсе, 2018 жылы 919 
қылмыс есепке алынды, ал 2019 жылдың 9 

айында 759 қылмыс жасалған.
Биыл полиция отбасы-тұрмыстық саладағы 

құқық бұзушыларға қарсы 58 мың қорғау 
нұсқамаларын шығарып, 6 мыңнан астам 
ерекше талаптар қойды. 15 мың әйелге кон-
сультациялық көмек көрсетілді, 1500 әйел 
дағдарыс орталықтарына орналастырылды.

Осы ретте Мемлекет басшысы Қ.К. Тоқаев 
«Сындарлы қоғамдық диалог – Қазақстанның 
тұрақтылығы мен өркендеуінің негізі» атты 
Қазақстан халқына Жолдауында әйелдер 
мен балаларға қарсы зорлық-зомбылық үшін 
жазаны күшейтуді тапсырды.

Мемлекет басшысы берген тапсырманы 
орындау үшін депутаттар тобы «Отбасылық-
тұрмыстық зорлық-зомбылыққа қарсы іс-қи-
мыл туралы» жаңа заң жобасын әзірледі. 
Онда отбасылық-тұрмыстық зорлық-зом-

былыққа қарсы іс-қимыл субъектілерін 
кеңейту, уәкілетті органдардың нақты өкілет-
тіктерін бекіту, алдын алу субъектілері ара-
сындағы өзара іс-қимыл тетігін айқындау, 
қорғау нұсқамасының мерзімін ұлғайту, 
құқық бұзушының түзету бағдарламасынан 
өтуін енгізу ұсынылады.

Бұдан басқа, депутаттар тобы «Қазақстан 
Республикасының кейбір заңнамалық 
актілеріне отбасылық және гендерлік сая-
сат мәселелері бойынша өзгерістер мен 
толықтырулар енгізу туралы» заң жобасына 
бастамашылық жасап отыр. Бұл заң жоба-
сында еңбек қатынастары саласындағы 
кемсітушілік ұғымы нақтыланып, жұмыс 
берушілердің кемсітушілік фактілерін 
жасырғаны үшін жауапкершілігі, отбасы-
ның экономикалық, тәрбиелік, тұрмыстық 
және басқа да функцияларын орындауда 
екі ата-ананың жауапкершілігі заңнамалық 
түрде бекітіліп отыр, сонымен қатар, әйел-
дердің экономикалық және саяси ілгерілеуі-
не ықпал ететін нормалар енгізілген.

Аталған заң жобалары отбасындағы зор-
лық-зомбылыққа нақты қарсы тұруға, әйел-
дерге қатысты кемсітушілік көріністерімен 
күресуге мүмкіндік береді.

Биыл қазан айында Ұлттық комиссия 
бірқатар мемлекеттік органдардың өкіл-
дерімен бірлесіп Женева қаласында БҰҰ-
ның бейінді комитетінде Әйелдерге қатыс-
ты кемсітушіліктің барлық нысандарын 
жою туралы конвенция ережелерінің 
орындалуы жайында Қазақстанның бесін-
ші кезеңдік баяндамасын қорғады. Қорғау 
барысында делегация басшысы гендерлік 
саясаттың ұлттық моделін қалыптасты-
руға, гендерлік теңдікте айтарлықтай про-
греске қол жеткізуге, әйелдердің құқықта-
ры мен мүмкіндіктерін кеңейтуге, әйел-
дерді экономикалық және саяси ілгеріле-
туге жағдай жасауға мүмкіндік берген 
Қазақстанның заңнамалық, институцио-
налдық және практикалық деңгейлерін-
де жүргізілген негізгі өзгерістері туралы 
хабарлады. Қорғау нәтижесі бойынша БҰҰ 
Қазақстандағы гендерлік саясаттың жүр-
гізілуін оң бағалады.

Алдағы уақытта Отбасылық және ген-
дерлік саясат тұжырымдамасының 2020-
2022 жылдарға арналған іс-шаралар 
жоспарын іске асыру, Тұжырымдаманың 
нысаналы индикаторларына қол жеткізу, 
Мемлекет басшысының әйелдер мен бала-
лар құқықтарын қорғаудың тұтас жүйесін 
қалыптастыру жөніндегі тапсырмаларын 
орындау бойынша жұмысты жалғастыру 
жоспарлануда.

Суретті түсірген Жандос КОКУМБАЕВ

Спикердің айтуынша, соңғы жылдар-
дың статистикасы жыл сайын кәмелет-
ке толмағандар жасаған қылмыстардың 
орташа есеппен 6%-ға, ал ағымдағы жылы 
9%-ға (2388-ден 2171-ге дейін) төменде-
генін көрсетеді. 2013 жылы 7 мың қыл-
мыс тіркелсе, ал 2018 жылы 2002 қылмыс 
тіркелген.

Көптеген жағдайларда – бұл пайдакү-
немдік-зорлық сипаттағы қылмыстар. 
Сонымен қатар, барлық қылмыстарды 
мектеп немесе колледж оқушылары жасай-
ды екен. Осыған орай, мектеп аумағында 
құқықтық тәртіпті сақтау үшін, сондай-ақ, 

штат бойынша 2 мыңға жуық «мектеп поли-
ция инспекторы» енгізілді. Тиістілік нор-
маларына жеткізу үшін тағы да 1900 бірлік 
қажет. Жергілікті атқарушы органдарға 
олардың штатын ұлғайту жөнінде тиісті ұсы-
ныстар енгізілген. 

– Биылғы жылдың қаңтар айында бей-
небақылау стандарттары әзірленді және 
мектептердің барлық аумағын бақылауды 
қамтамасыз етуге және объектіге бөгде 
адамдардың кіруіне жол бермейтін, оларды 
орнату үшін орындар анықталды. Бүгінде, 
бейнебақылау жүйелерімен мектепке дейін-
гі ұйымдардың 14% және мектептердің 17% 
ғана қамтылған, – деді спикер.

Жыл сайын әртүрлі құқық бұзушылықтар 
жасағаны үшін полиция органдарына шама-
мен 100 мың кәмелетке толмағандар жет-
кізіледі. Негізінен, жасөспірімдер түнгі 
уақытта заңды өкілдерінсіз тұрғын үй-жай-
лардан тыс жерде жүргені үшін ұсталады. 
Кәмелетке толмағандарды бейімдеу орта-
лықтарына панасыздық үшін 3 мыңнан 
астам жасөспірім жеткізіледі. Жыл сайын 
кәмелетке толмағандардың құқықтары мен 
заңды мүдделерін бұзғаны үшін 40 мыңнан 
астам ата-ана мен заңды өкілдер жауапқа 
тартылады.

Сонымен қатар, балалардың қауіпсіздігін 
қамтамасыз ету бүкіл қоғамның ерекше 
бақылауында.

Суретті түсірген Жандос КОКУМБАЕВ

Жасөспірімдер қылмысы 
азайып келеді

Президент жанындағы Орталық коммуникациялар қызметінде өткен брифинг 
барысында ІІМ ӘПК ювеналды полиция басқармасының бастығы Әсет Оспанов 
журналистерге жасөспірімдер жасайтын қылмыстар туралы мәлімет берді.

БРИФИНГ

Бауыржан 
БЕРІКҰЛЫ

Жемқорлыққа жеңіл жаза жоқ
 МЕМОРАНДУМ

Кеше Халықаралық жемқорлыққа қарсы күрес күні Ішкі істер министрі, полиция гене-
рал-лейтенанты Ерлан Тұрғымбаев «Бірінші сыбайлас жемқорлыққа қарсы медиа орта-
лық» республикалық қоғамдық бірлестігінің төрағасы Төлеген Байғұловпен кездесіп, 
Өзара ынтымақтастық туралы меморандумға қол қойды. 

– Бұл Меморандумның мақсаты – 
жемқорлыққа қарсы іс-қимыл мәселесінде 
ІІМ қызметінің тиімділігін арттыру, жемқор-
лыққа қарсы саясатты ілгерілету бойын-
ша бірлескен іс-әрекеттерді іске асыру, 
жемқорлықты туындататын себептер мен 
салдарларды жою, – деді Ішкі істер мини-
стрі. 

Е. Заманбекұлы кездесуде ІІМ жемқор-
лықты жою үшін барлық шараларды қабыл-
дап жатқанын атап өтті. 2019 жылы қызмет-
керлер тарапынан орын алған жемқорлық 
қылмыстар саны 27 пайызға азайған.

Бірінші басшылардың жеке жауапкер-
шілігі ұстанымдары енгізілді. Қол астындағы 
қызметкерлер тарапынан жемқорлық сипа-
тындағы қылмыстар орын алған жағдайда 
басшысы орнынан босатылады.

Сондай-ақ, кадрларды іріктеу және тағай-
ындау талаптары жоғарылады. Бұл ретте 
жемқорлыққа қарсы тұрақты иммунитетіне 
және кәсіби қабілетіне баса мән берілетін 
болды. Ведомстволық білім беру жүйесі 
жаңғыртылды, ал үміткерлерді қызмет-
ке қабылдау тек қана конкурстық негізде, 
ашық және айқын жүргізіледі.

Кадрлық өзгерістер мен жоғары аттестат-
тау комиссиясының қорытындысы бой-
ынша орталық аппарат пен өңірлік депар-
таменттерінің басшылық құрамы 60%-ға 
жаңартылды.  

Цифрландыру және автоматтандыру 
арқылы халықпен тікелей қатынас және 
сыбайлас жемқорлықтың алғышарттары 
азайтылды. Бүгінде 23 мемлекеттік қыз-
мет (40 қызметтің) электрондық форматқа 
көшірілді. 

Министр Ерлан Тұрғымбаевтың тапсыр-
масы бойынша жол полициясы институты 
таратылып, патрульдік полиция бөлініс-
терінің қызметкерлері бейнетіркегіштермен 
және планшеттермен жарақтандырылды, 
бұл оларды бақылауды күшейтуге мүмкіндік 
береді. 

Сондай-ақ, барлық тіркеу-емтихан қабыл-
дау бөліністері таратылды. Олардың функ-
циялары «Азаматтарға арналған үкімет» 
мемлекеттік корпорациясына берілді. 
Қабылданып жатқан шаралар мемлекеттік 
қызмет көрсету сапасын арттыруға, сыбай-
лас жемқорлық тәуекелдерін жоюға мүм-
кіндік береді. 

Автокөлік иелері тарапынан сынға ұшы-
раған «Шеп» тосқауыл жүйесінің ста-
ционарлық бақылау бекеттерінің басым 
көпшілігі  жабылды. Әдетте,  осындай 
бекеттерде көліктерді себепсіз тоқтатуға 
жол беріліп, парақорлық фактілері орын 
алатын.

– Ішкі істер органдарындағы сыбайлас 
жемқорлыққа қарсы күрес жөніндегі бел-
сенді жұмысты жалғастыра беретін бола-
мыз, – деп атап өтті Е. Тұрғымбаев. 

Суретті түсірген Медет ӘШІРБЕКОВ

Бауыржан 
СЕГІЗБАЕВ

Зорлыққа қарсы 
заң жетілдірілуде

БРИФИНГ

Әйелдерге қатысты құқық қорғау саласында тиімді де жаңа қадамдарды табу 
және заңдылықты жетілдіру бойынша тұрақты шаралар қабылдануда.

Бауыржан 
БЕРІКҰЛЫ

Келісімге қол қоюға департа-
мент бастығының орынбасары, 
азаматтық қорғау подполков-
нигі А. Оримбаев және инсти-
т у т  р е к т о р ы  А .  Н а й з а б е к о в 
қатысты.  

Құжаттың басты мақсаты – 
ТЖД мен РИИ арасында өза-
ра тиімді ынтымақтастық пен 
ақпарат алмасу үшін серіктес-
т і к  қ а р ы м - қ а т ы н а с  о р н а т у . 
Тараптар студенттердің кәсі-
би тәжірибесін,  семинарлар-
ды, ғылыми зерттеулерді өткі-
з у  т у р а л ы  к е л і с т і .  С о н ы м е н 
қ а т а р ,  б ұ л  қ ұ ж а т  а з а м а т т ы қ 
қорғау, төтенше жағдайлардың 
алдын алу және оларды жою, 
өрт қауіпсіздігі  мен тіршілік 
қауіпсіздігін қамтамасыз ету 
саласындағы білім беру, ғылы-
ми және инновациялық қыз-
мет саласындағы тиімді ынты-
мақтастыққа бағытталған.

Жұмыс іссапары барысында 
облыстық ТЖ өкілдері «Горняк 
К Р О »  Ж Ш С - н е  б а р д ы ,  о н д а 
адамдар көп жиналатын жаңа 
жылдық іс-шараларды өткізу 
ж о с п а р л а н ғ а н .  О й ы н - с а у ы қ 
к е ш е н і  з а л д а р ы н ы ң  б і р і н -
де кәсіпорын қызметкерлері 

ж ә н е  ж ұ м ы с ш ы л а р ы м е н  ө р т 
қауіпсіздігі талаптарын сақтау 
б о й ы н ш а  н ұ с қ а у л ы қ  ұ й ы м
дастырылып, практикалық ұсы-
ныстар берілді.

Сол күні белгіленген бағдар-
ламаға сәйкес Рудный қаласы 
Төтенше жағдайлар басқарма-
сының жеке құрамымен кез-
десу өтті .  Іс-шараның негіз-
г і  е к п і н і  с ы б а й л а с  ж е м қ о р -
л ы қ  қ ұ қ ы қ  б ұ з у ш ы л ы қ т а р -
дың алдын алуға,  «Сыбайлас 
ж е м қ о р л ы қ қ а  қ а р с ы  і с - қ и -
м ы л  т у р а л ы »  Қ а з а қ с т а н 
Республикасы Заңының және 
мемлекеттік қызметшілердің 
Әдеп кодексінің негізгі ереже-
лерін түсіндіруге бағытталған. 

Өз сөзінде А. Оримбаев қаты-
сушыларды Мемлекет басшысы-
ның 2019 жылғы 28 қарашадағы 

Қазақстан Республикасының 
кейбір заңнамалық актілері-
не мемлекеттік қызмет және 
сыбайлас жемқорлыққа қарсы 
іс-қимыл мәселелері бойынша 
енгізілген түзетулерімен таныс-
тырды. Бұл өзгерістер мемле-
кеттік  органдар басшылары-
ның олардың бағыныштылары 
жасаған сыбайлас жемқорлық 
қылмыстары үшін жауапкер-
шілігін күшейтуді көздейді.

Жұмыс сапарының соңында 
А. Оримбаев бөлімше қызмет-
керлерінің сұрақтарына жауап 
беріп, барлық қатысушыларға 
жемісті жұмыс тіледі және келе 
жатқан мереке – Қазақстан 
Республикасының Тәуелсіздік 
күнімен құттықтады.      

Қостанай облысы 
ТЖД баспасөз қызметі

Облыстық Полиция департа-
ментінің бастығы, полиция пол-
ковнигі Марат Төлебаев Тайынша 
ауданы Абай ауылдық округінің 
тұрғындарымен кездесті. Абай 
ауылдық округі Петропавл қала-
сынан 180 шақырым жерде орна-
ласқан. Оның құрамында 4 ауыл 
бар, жалпы халық саны шамамен 
1500 адамды құрайды. 

Кездесу кезінде облыстың бас 
полицейі өңірдегі жедел жағдай 

туралы баяндады. Сондай-ақ, 
М а р а т  Т ө л е б а е в  П р е з и д е н т 
Жолдауына сәйкес балаларға 
зорлық-зомбылық көрсету және 
оларға қатысты жасалатын басқа 
да қылмыстар үшін жауапкер-
ш і л і к т і ң  қ а т а ң д а т ы л а т ы н ы н 
атап өтті. Департамент басшысы 
облыстағы мал ұрлығының алдын 
алу және қылмыстың ашылуы 
жөнінде сөз қозғап, малдың жол 
апаттарына себеп болу жағдай-
ларының алдын алу жұмысына 
тоқталды. 

«ҚР Президенті Жолдауында 
қ о ғ а м д ы қ  д и а л о г ,  а ш ы қ т ы қ , 
адамдардың өтініштеріне жедел 
ден қою сияқты бағыттарды бел-
гіледі. Бұл полицияның алдағы 
жылға жоспарлаған басымдыққа 
ие жұмыс бағыттары болмақ. Біз 
халықпен жұмыс істейтін барлық 
қызметкерлерден олардың арыз-
дарға уақытылы ден қоюын талап 
етеміз», – деп атап өтті облыстық 
Полиция департаментінің бастығы. 

Қ ы л м ы с  п е н  қ ұ қ ы қ 
бұзушылықтардың алдын алу 

ж ұ м ы с ы  т у р а л ы  у ч а с к е л і к 
полиция инспекторы Руслан 
Бекболатов есеп берді. Округте 
5 3  б е й н е б а қ ы л а у  к а м е р а с ы 
жұмыс істейді.  Жыл басынан 
бері 7 қылмыс пен 127 әкімшілік 
қ ұ қ ы қ  б ұ з у ш ы л ы қ  т і р к е л -
ді .  Полиция департаментінің 
бастығы бұрын жасалған қыл-
мыстарды ашу, сондай-ақ, мал 
ұ р л ы ғ ы н ы ң  а л д ы н  а л у  ж ә н е 
е с е п т е  т ұ р ғ а н  а д а м д а р д ы ң 
а р а с ы н д а ғ ы  б ұ з у ш ы л ы қ т а р 
п р о ф и л а к т и к а с ы  б о й ы н ш а 

ж ұ м ы с т ы  к ү ш е й т у г е  н ұ с қ а у 
берді. 

Е с е п т і к  к е з д е с у  а у д а н д ы қ 
Полиция бөлімінің үздік шыққан 
қ ы з м е т к е р л е р і  м е н  о к р у г 
аумағында құқықтық тәртіпті 
нығайтуға жан-жақты көмек 
көрсеткен белсенді ауылдықтар-
ды марапаттаумен аяқталды. 
Жергілікті полицияның техни-
калық базасын күшейту үшін 
Тайынша ауданы әкімінің мін-
детін атқарушы Ерлан Жаров 
аудандық Полиция бөлімінің 
бастығы Нұрлыжан Ақтановқа 
радиостансаларды табыс етті.

Сол күні Марат Төлебаев жер-
г і л і к т і  « А с т ы қ  S T E M »  Ж Ш С 
а т ы н а н  к ө к т е м д е  у ч а с к е л і к 
и н с п е к т о р ғ а  б ө л у  ж о с п а р -
ланған салынып жатқан үйдің 
қ ұ р ы л ы с ы н а  б а р д ы .  А у д а н ы 
100 шаршы метрге жуық қыз-
м е т т і к  ү й  Қ а р а ғ а ш  а у л ы н ы ң 
орталық көшесінде орналасқан. 
37 жастағы полиция капитаны 
жұбайымен бірге төрт баланы 
тәрбиелеп отыр, сондықтан бұн-
дай көмек ол үшін аса маңызды 
және адал қызметі мен тыным-
с ы з  е ң б е г і  ү ш і н  ү л к е н  с ы й 
болмақ.  

Жұмыс сапары кезінде Марат 
Төлебаев дәстүрлі түрде азамат-
тарды қабылдады. Бұдан бөлек, 
мамандыққа бағдарлау жұмы-
сы бойынша Полиция департа-
менті бастығының орынбаса-
ры, полиция полковнигі Қапез 
Дәулетбаев сөз сөйледі. Сондай-
а қ ,  К р и м и н а л д ы қ  п о л и ц и я 
басқармасының жедел уәкілі 
Дулат Жақышев мүліктік қыл-
мыстарды ескерту мақсатында 
сақтық шаралар туралы баян-
дады. Кездесу ведомствоның 
Мәдени орталығы дайындаған 
концертке ұласты. 

Учаскелік инспекторға үй салынуда
Солтүстік Қазақстан облысында ауыл кәсіпкерлері учаскелік полиция 

инспекторына қызметтік баспана салуда.

АЙМАҚ АЙШЫҒЫ

Қарияны құтқарған 
көлік сақшысы

79 жастағы қария өзін ажалдан құтқарған көлік полицейіне шексіз 
алғысын білдірді.

АЛҒЫС

Тәртіпсіздік туғанда... 
Қызылорда қаласында орналасқан ЗК-169/5 мекемесінде «Жазасын 

өтеуші сотталғандар тарапынан жаппай тәртіпсіздіктер мен кепілге 
алу» тақырыбы бойынша  «Жанартау»  жоспарына сәйкес оқу-
жаттығу өтті. 

ОҚУ-ЖАТТЫҒУ 

Шарттың мақсаты – серіктестік 
қатынас

6  ж е л т о қ с а н д а  Қ о с т а н а й 
о б л ы с ы н ы ң  Т ө т е н ш е 
ж а ғ д а й л а р  д е п а р т а м е н т і 
мен Рудный индустриалдық 
институты өзара түсіністік 
және ынтымақтастық туралы 
Меморандумға қол қойды. 

Жаннұр
МЫРЗАБАЙҚЫЗЫ

«25 қыркүйек. Жергілікті уақыт 
7.20 сағат шамасы. Күнделікті 
жұмысқа апаратын жолмен жүріп 
келемін. Кенет жол жиегінде 
жатқан бір адамды көрдім. Іле-
шала жанына жеттім де, оның 
иығын көтеріп қарасам, қарт кісі 
екен. Ес-түссіз қарияның денесі 
дірілдеп жатыр. Қолыма алып 
көтергенім сол еді, қария қорыл-
дап, ұйқыға кеткендей болды. 
Мұндай жағдайда миға қан құйы-
лып кетуі әбден мүмкін. Өзім де 
әбіргерге түстім. Бірақ, қарап 
тұруға уақыт жоқ. Бір амалын табу 
керек. Әлгі кісіні жазық жерге 
жатқыздым да, жалма-жан оятуға 
тырыстым. Қорылы басылған соң, 

жедел жәрдем жеткенше, қария-
ны жақын жерде орналасқан 
ү й л е р д і ң  б і р і н е  ж е т к і з у г е 
тырыстым. 

Сөйтіп, бір үйдің ауласында 
тұрған ыдыстағы суды алып, қария-
ның бетіне бүркедім. Қан қысы-
мының жоғарылауынан, жолда 
кетіп бара жатып құлаған қария 
есін жиып, көзін ашқанда, жет-
кізген үйдің тұрғыны екендігін 
айтты. Егде жастағы қарияны 
алдымен үйдегі туыстарының, 
содан соң, жедел жәрдемнің қолы-
на табыстап, жұмысыма кеттім...». 

Бүгінде дүрбелеңсіз, бейбіт 
заманда өзінің елгезектігімен,  
қайырымдылығымен өзгеге үлгі 
боларлық азаматтарымыздың 
көптігі көңілімізді қуантады. Қас 
пен көздің арасында есінен танған 
қарияға қол ұшын беріп, өмірін 
сақтап, ел алғысына бөленіп отыр-
ған бұл азамат – Қызылорда 

стансасындағы Желілік полиция 
бөлімінің қызметкері Кәжденбек 
Әлиев болатын.  

Осы оқиғадан соң, арада үш 
ай өткенде, денсаулығы қалпы-
на келген қария өзінің жүрек-
жарды алғысын білдіру үшін 
Кәжденбекті жұмысына іздеп 
келді. Ол Қызылорда облысы-
ның тұрғыны Қали Жүнісов 
деген атамыз екен. Жасы сексен-
ді алқымдаған ол Кәжденбекке 
деген шексіз алғысын айтып, 
полиция капитанының ауыр да 
жауапты қызметіне мол табыс 
тіледі.

«Таңертең есік алдына таза ауа 
жұтып, сергіп қайтуға шыққан 
едім. Бірақ, жарты жолға келген-
де қысылып, өзімді нашар сезіне 
бастадым. Көзім қарауытып, айна-
ланы көрмей қалдым. Одан соңғы-
сы есімді жоқ... Есімді жиып, 
көзімді ашқан соң, жанымда бір 
азамат тұрғанын көрдім. Жөн 
сұрасам, полиция қызметкері 
болып шықты. Көрер жарығым 
бар екен. Маған алғашқы көме-
гін көрсетіп, өлімнен арашалап 
қалған бұл азаматқа алғыстан 
басқа айтарым жоқ, – дейді қария 
ағынан жарылып. – Тек қоғам-
дық қауіпсіздікті қамтамасыз 
етіп қоймай, осындай қысылтаяң 
сәттерде батылдық таныта білген 
полицейдің бұл әрекеті кімге де 
болса үлгі болатыны хақ. Еліміздің 
ішкі істер саласында осындай 
азаматтарымыз көп болсын!». 

Ал Кәжденбек Әлиев болса, 
өзінің бұл әрекетін батырлыққа 
баламайды, тек қызметтік мін-
деті мен азаматтық борышы 
санайды. Бұл да оның қарапай-
ымдылығының нышаны болса 
керек. Антына берік азамат: 
«Отаныма, еліме, елімнің әр 
азаматына қауіп-қатер төнсе, 
мен оларды қорғауға міндет-
тімін. Ел мен жердің, жалпы 
азаматтарымыздың қауіпсіздін 
сақтау менің басты міндетім», – 
дейді.

Расында, еңсесі биік еліміз-
де алаңсыз ғұмыр кешсек, ол 
ел қорғандарының арқасы. Біз 
де арамызда осындай мәрте-
белі қызметті атқарып жүрген 
әріптесіміздің барлығын мақта-
нышпен айтқымыз келеді.

МЕМОРАНДУМ

Оқу-жаттығуға  Қызылорда 
облыстық прокуратура, Ұлттық 
ұ л а н  5 5 4 7  ә с к е р и  б ө л і м і , 
Қызылорда облыстық Полиция 
департаменті, Қызылорда облы-
сы бойынша ҚАЖ департаменті, 
Төтенше жағдай департаментінен 
барлығы 488 қызметкер қатысты.

Жоспар бойынша ЗК-169/5 
мекемесінің ішкі аймағына сырт-
тан зат беру дерегі орын алып, 
«Дабыл» жүйесі іске қосылады. 
Аталған затты алуға бара жатқан 
мекеме қызметкері мен 5547 әске-
ри бөлімі қызметкерлерін бай-
қаған өндіріс аймағында жұмыс 
істеп жүрген сотталғандар кедер-
гі жасау мақсатында төтеннен 
шабуыл жасап, 2 қызметкерді 
«Ас-Ка» тігін шеберханасында 
тұтқын ретінде ұстайды. 

Мекеме бастығының және про-
курордың келіссөздерін тыңда-
маған соң, Жедел штаб басшысы 
– Қызылорда облысы Полиция 

департаменті бастығының бірінші 
орынбасары, полиция полковнигі 
Ш. Амитов мырзаның шешімімен 
белгіленген тәртіпті орнату мақ-
сатында тәртіпсіздікті ұйымдас-
тырған сотталғандарға арнайы 
құралдарды қолдану тобының 
қызметкерлері көзді ашытатын 
және қатты дауыс шығаратын 
арнайы химиялық заттар мен 
суатқыш арнайы автокөлігі қолда-
нанылды.

Сотталғандармен келіссөз жүр-
гізу шаралары ешқандай нәтиже 
бермеген соң, кепілге алынған 
қызметкерлерді босату арнайы 
операциясын жүргізді. Оқу-
жаттығу кезінде қызметкерлер 
жарақат алған жоқ.

Шараны бақылаған Ұлттық ұлан 
«Оңтүстік» өңірлік қолбасшысы, 
генерал-майор Т. Амриев оқу-жат-
тығуға «жақсы» деген баға берді.

Қызылорда облысы бойынша 
ҚАЖД баспасөз қызметі

Юрий КЛЫКОВ, 
Солтүстік Қазақстан облысы

Күн сайын 35 жұп халықа-
ралық, республикалық және 
қалааралық жолаушылар пойыз-
дары жүріп тұрады. Аумақтағы 
2 әуежай да халықаралық мәр-
тебеге ие. Бөлім қызметкерлері 
жылжымалы құрамды тонау, 
ж о л а у ш ы л а р  п о й ы з д а р ы н -
дағы ұрлық, есірткінің заңсыз 
айналымына қарсы күресте 
және басқа да темір жол мен 
әуе көлік нысандарында орын 
алатын қылмыстар мен құқық 
б ұ з у ш ы л ы қ т а р д ы  б о л д ы р -
мау үшін аянбай еңбек етіп 
келеді. 

Қазіргі уақытта бөлімде бар-
лық азаматтардың заң алдын-
дағы тең құқығын, қылмыстар 
мен түрлі оқиғалар жөніндегі 
барлық хабарламалар мен арыз-
дарды толық тіркеумен, бөлімге 
келіп түскен үндеулерді шұғыл 
қарастыруды қамтамасыз етуде 
жедел-қызметтік іс-әрекеттің 

тиімділігін арттыру бойынша 
нақты жұмыстар жүргізілуде.   

О с ы  о р а й д а  Е л б а с ы 
Н.Ә. Назарбаевтың «Рухы биік, 
еңбегі  ерен,  б ірліг і  мығым 
Мәңгілік Ел болу үшін бізде 
бәрі бар. Тәуелсіздіктің туын 
желбіретіп, тұғырын нығайтқан 
біздің тарих алдында жүзіміз 
жарқын! Біздің тірегіміз – тәу-
елсіздік, тілегіміз – тұрақтылық, 
білегіміз – бірлік!» деген пікірі 
б а р л ы қ  қ а з а қ с т а н д ы қ т а р ғ а 
арналған. Демек, барлығымыз 
еліміздің өркен жайып, дамуы-
на бар күшімізді жұмсауымыз 
қажет. Талай  қиыншылықты 
бастан кешірсе де,  ешкімге 
басын имеген қайсар халық 
әлемдік додада алпауыт елдермен 
иық теңестіруде. Ынтымағы мен 
бірлігіміз жарасқан Мәңгілік ел 
болайық! 

Қарағанды-Сұрыптау 
стансасындағы ЖПБ

Қарағанды-Сұрыптау 
қарышты даму жолында

Қарағанды-Сұрыптау стансасындағы Желілік полиция бөлімінің 
қызмет көрсету аумағы 2275 шақырымды құрайды. Онда 69 станса, 
21 разъез және 1 озу пункті бар. Темір жол көлігімен тәулігіне орта 
есеппен алғанда 7 мыңнан астам жолаушы тасымалданады.  

АЙМАҚ

Әйелдер кеңесінің жиынына 
қаладағы №40 жалпы білім беретін 
орта мектептің 10-11 сынып оқушы-
лары, барлығы 50-ге жуық өрімдей 
қыз бала қатысты. Алғаш сөз алған 
Орал қаласы ПБ бастығының 
орынбасары, полиция полковнигі 
Наурызбай Ғұмаров ІІМ Қарағанды 
Академиясына талапкерлерді оқуға 
түсуге шақырып, оқуға жалпы орта, 
орта-техникалық немесе арнайы 
кәсіптік білімі бар, ішкі істер орган-
дары қызметкерлеріне қойылатын 
талаптарға сай келетін, денсаулығы 
бойынша әскери қызметке және 
оқуға жарамды жастар қабылдана-
тынын баяндады.  

Жасөспірім жігіттердің бойы – 
170 см-ден, қыздардың бойы – 160 
см-ден төмен емес болуы тиістігін, 
оқу орнында 4 жылдық оқу мерзімі 
бойынша білім беріліп, курсанттар-
дың оқуы, тамақтануы, киім-кешегі 
және демалыс мезгіліндегі жол 
ақысы мемлекет тарапынан толық 
ақысыз қамтылатынын түсіндірді. 

О қ у д ы  а я қ т а ғ а н н а н  к е й і н 
бітіруші курсанттар міндетті түрде 
қызметке алынып, оларға «полиция 
лейтенанты» шені беріледі. Мектеп 
оқушыларының және сынып 
жетекшілерінің оқуға қабылда-
ну тәртібі, денсаулыққа қатысты 
қойылатын талаптар,  әскери 
медициналық тексерістен өту, т.б. 
сұрақтарына жауаптар берілді. 

Одан әрі сөз алған Орал қаласы 
ПБ Ардагерлер кеңесінің төрайы-
мы, милиция майоры Клавдия 
Қуанышқалиева қыз балалар үшін 
тергеу мен анықтаушы,  кримина-
лист, мектеп инспекторы сынды 
лауазымдардың лайықты екенін, 
олар жүктелген тапсырмаларды 
тиянақты атқаратынын айтып, 

өзі қызмет атқарған жылдардағы 
қиындықтар, оларды жеңу жолда-
ры туралы ойымен бөлісті. Полиция 
қызметі мен отбасын қатар алып 
жүрген, отбасында жолдасының 
жары, балаларының анасы, бір 
үйдің келіні атанып, шаңырақты 
айрандай ұйытып, тума-туысқан-
дарына да дастарқанын жайнатып 
жаятын әйел қызметкерлердің 
жігерлі істерін мақтанышпен ата-
ды. Өз өмірінен мысалдар келтіріп, 
зор табандылық пен қажырдың, 
сабырлылық мен ұқыптылықтың 
керек екенін қыз балаларға қарата 
айтып өтті. 

Сонымен қатар, ардагер ана ішкі 
істер органдарында әйелдердің 
киім үлгісіне аса мән беріліп, қатаң 
талаптар қойылатынын қадап айт-
ты. Ұжымда азаматтар қатары көп 
болғандықтан ер адамдар ортасын-
да ашық-шашық киінуге, қысқа 
етекті киімдер киюге, шаш пен тыр-
нақ күтіміне мән беріліп, нысанды 
форма немесе азаматтық киімдер 
киген уақытта да салпыншақ 
әшекейлер тағуға болмайтынын, 
жалпы сырт келбеттің сымбатты 
болуы –адамның өзін-өзі және 
маңайындағыларды сыйлауы деген 
әдемі сөздермен ойын түйіндеді. 

Әйелдер кеңесінің төрайымы, 
Ақпараттық-аналиткалық бөлімнің 
бастығы, полиция подполковнигі 
Гүлнар Каташева ІІМ жоғары оқу 
орындарының ерекшеліктері, 

мемлекет тарапынан жасалатын 
мүмкіндіктер жөнінде айтып, бүгін-
гі мектеп партасындағы оқушы – 
ертеңгі ел тұтқасын ұстар азаматтар 
мен азаматшалардың жақсы білім 
алуларын, сүйген мамандықтарын 
мақтанышқа айналдырып, еңбек 
қоғамына араласуларын тіледі. 

Орал қаласы ПБ штабының 
инспекторы, полиция капитаны 
Татьяна Чернышенко қыз бала тәр-
биесі, мәдениеттілік тақырыбында 
ойларымен бөлісіп, қиындығы мен 
қызығы қатар жүретін полиция 
қызметіне жұмысқа орналасуға 
жастарды шақырды. 

Әйелдер кеңесінің күн тәртібіндегі 
мәселелер қаралған соң, оқушы-
лар басқарманың әр қабатындағы 
полицияның күнделікті өмірінен, 
спорттағы жетістіктерден сыр 
ақтаратын, үздік қызметкерлер, 
ардагерлер бұрышы сынды стенд-
терді аралап, Кадр саясаты бөлімінің 
бастығы, полиция капитаны Нұрхат 
Бапенов экскурсия жасады. Әсіресе, 
оқушыларды қалалық ПБ жедел-
криминалистік бөлімінің бастығы, 
полиция майоры Аслан Малаевтың 
криминалистика саласы бойынша, 
із кесу, тексерістер туралы айтқаны 
қызықтырды. Әкімшілік полиция 
бөлімі, тергеу мен жергілікті полиция 
қызметінің кабинеттерін аралап, әр 
қызметкердің табанды жұмысымен 
етене танысты. 
Орал қаласы ПБ баспасөз қызметі 

Қыздарды сақшылық қызметке шақырды
5 желтоқсанда Орал қаласы ПБ 

әйелдер кеңесінің бастамасымен 
жастармен кездесу ұйымдасты-
рылып, Қарағанды Академиясына 
түсу талаптары түсіндірілді.

ШАРА

5 желтоқсанында өткен кез-
десуге Қызылорда облысының 
Полиция департаменті Кадр сая-
саты басқармасының инспекторы, 
полиция аға лейтенанты Эльмира 
Зильгараева мен Қызылорда қала-
сының Полиция басқармасы Кадр 
саясаты бөлімшесінің бастығы, 
п о л и ц и я  к а п и т а н ы  М а қ с а т 
Садыбеков қатысып, Қызылорда 
қаласындағы №3 IT мектеп-ли-
цейінің 11-сынып оқушыларына 
Қарағанды Академиясына оқуға 
түсу шарттары туралы кәсіби 
бағдар берді.

О қ у ш ы л а р ғ а  Қ а р а ғ а н д ы 
Академиясына «Бакалавриат» 
бағдарламасы негізінде «Сотқа 
дейінгі тергеу» және «Жедел 
криминалистика» мамандықтары 
бойынша оқуға қабылдау, сонымен 
қатар,  құжаттарды қабылдау 
тәртібі мен оқуға түсу кезеңдері 
туралы ақпараттар таныстырылды.

Кездесу барысында ішкі істер 
органдарында қызмет өткерудің 
жағымды жақтары да айтылып, 
Академия туралы бейнефильм 
көрсетіліп, ақпараттық буклеттер 
таратылды.

О қ у ш ы л а р  ө з  к е з е г і н д е 
Академияға қалай оқуға түсуге 
болатындығын, талапкерлерге 
қандай талаптар мен оқу шарт-
тары туралы сұрақтарын қойып, 
қызығушылықтарын танытты. 
Оқуға түсуге қызығушылық білдір-
ген түлектер Қызылорда қаласы, 
Төле би көшесі, 112 мекенжайында 
орналасқан Қызылорда қаласы 
Полиция басқармасының кадр 
саясаты бөлімшесіне және Қорқыт 
ата көшесі 18 мекенжайында орна-
ласқан Полиция департаментінің 
Кадр саясаты басқармасына 
х а б а р л а с у л а р ы н а  б о л а д ы . 
Байланыс тел. 29 75 09, 29 75 26.

Қызылорда қаласы 
ПБ баспасөз қызметі

Үгіт-насихат жұмыстарын жүргізді
Қызылордалық полицейлер ІІМ Бәрімбек Бейсенов атындағы 

Қарағанды Академиясына оқуға түсу үшін үгіт-насихат жұмыстарын 
жүргізу мақсатында оқушылармен кездесті.

КЕЗДЕСУ

Конкурсқа қатысу шарттары 
– 35 жастан аспаған; тиісті бiлiмi 
бар; әскери қызмет өткерген 
немесе Қорғаныс министрлігінің 
мамандандырылған ұйымдарында 
әскери оқытылған резервті даяр-
лау жөніндегі әскери даярлықтан 
өткен болуы тиіс. 

Үміткерлер конкурс жария-
ланғанға дейін Кадр саясаты 
басқармасына ҚР Заңнамасын 
білуге тестілеуден өткені туралы 
сертификатын, Ішкі істер органда-

рының әскери-дәрігерлік комис-
сиясында медициналық және пси-
хофизиологиялық куәландырудан 
және оның ішінде полиграфоло-
гиялық зерттеуден өткені туралы 
анықтамасын тапсыру қажет.

Кездесу соңында қосымша 
мәлімет алу үшін байланыс құрал-
дары қалдырылды.

Шымкент қаласы 
ПД баспасөз 

қызметі

Конкурс шарттары түсіндірілді
Шымкент қаласы Полиция 

департаментінің Кадр саясаты 
басқармасының қызметкерлері 
6506  әскери бөлімге  барып, 
д е п а р т а м е н т т і ң  б о с 
лауазымдарына жарияланған 
конкурсқа қатысу шарттары мен 
ережелерін түсіндірді.

КЕЗДЕСУ

Бағлан ҰЗАҚОВ, 
Солтүстік Қазақстан облысы

Құтқарушылар балықшыларға 
тақырыптық парақшалар тара-
тып, мұздағы қауiп-қатер жайлы 
ескертті, адам суға түсіп кет-
кен жағдайда қандай iс-әрекет 
жасауы қажет екендiгi жайлы 
түсiндiрдi. 

Солтүстік Қазақстан облысы 
ТЖ департаментінің қызметкер-
лерi ескертеді: мұз үстіне шығар 
алдында оның беріктігіне сенімді 
болу қажет. Мұздың беріктігі 
сүймен немесе ағаш таяқпен 
тексеріледі. Егер бірінші ұрғанда 
кейін мұз ойылып, су шығатын 
болса, ары қарай жүрмеңіз, келген 
жолыңызбен қайтыңыз, сонымен 
қатар, жүрген кезде табаныңызды 
мұздан көтермей сырғанап жүрген 
жөн. Мұздың қалыңдығын аяқпен 
тебу арқылы тексермеңіз.

Боранды және қараңғы кезде 
мұзға шықпау қажет.

Мұз үстінен топпен өткен кезде 
адамдардың арақашықтығы 5-6 
метр болып, алдыңызда келе 
жатқан адамды көзден таса қыл-
маңыз.

Е с і ң і з д е  с а қ т а ң ы з ,  м ұ з 
астына түскен адамға көмек 
көрсеткен кезде, оған басқыш, 
тақтай, бақан, арқан жіп және 
б а с қ а  қ о л а с т ы  қ ұ р а л - ж а б -
дықтарды беріп, тірек күшін 
ж о ғ а р ы л а т а т ы н  з а т т а р ғ а 
тіреніп, оған жата еңбектеп 
жылжыған жөн. Егер құтқа-
р у ш ы л а р  е к і  н е м е с е  о д а н 
д а  к ө п  б о л с а ,  б і р - б і р і ң і з д і 
аяғыңыздан ұстап, тізбектеліп 
құтқару керек.

Е г е р  С i з  с у д а ғ ы  т ө т е н ш е 
жағдайдың куәгерi болсаңыз, 
112 телефоны бойынша хабарла-
сыңыз.

Жұқа мұз 
жалмап жүрмесін

Солтүстік Қазақстан облысы ТЖ департаментінің қызметкерлерi 
облыс орталығының су айдындарында қауiпсiздiктi қамтамасыз ету 
мақсатында мұз астынан балық аулау орындарында кезектi рейд 
өткiздi. 

РЕЙД

– Зейін Амангелдіұлы,  Сіз 
көпшілікке тәжірибелі журна-
лист, келбеті келіскен, дикциясы 
жағымды диктор ретінде жақсы 
таныссыз. «Хабар» телеарнасын-
дағы кешкі жаңалықтар тізгінін 
қайта қолға алғаныңызға да 
қуанып отырмыз. Жалпы қазір 
қандай кәсіп жасап, қай салада 
қызмет атқарып жүрсіз?  

– Иә, расында мен телеар-
нада біраз жыл еңбек еттім. 
Т ә ж і р и б е м д і  ш ы ң д а д ы м . 
Телеарна менің өмірімнің бір 
бөлшегіне айналды. Дегенмен, 
2015 жылы бағымды PR сала-
сында сынап көрмекке бекініп, 
қызмет ауыстырдым. Қазір ауыл 
шаруашылығы саласы бойынша 
ғылыми зерттеу институттары-
ның басын біріктіріп отырған 
«Ұлттық аграрлық ғылыми білім 
беру орталығы» коммерциялық 
емес акционерлік қоғамының 
басқарма төрағасының кеңес-
шісі және қоғаммен байланыс 
бөлімінің жетекшісі қызметін 
атқарып жатырмын. 

Сондай-ақ, өткен жылдан бері 
«Хабар» арнасы басшылығы-
ның шақыруымен қорытынды 
жаңалықтарды жүргізіп келемін. 
Күнделікті 19.30-да көрермен-
мен жүздесіп, елдегі, әлемдегі 
жаңалықтармен хабардар етіп 
отырмын.

– Бүгінгі  күні  ақпараттың 
таралуы жаңа форматқа көшуде. 
Мәселен, әлеуметтік желі қолда-
нысқа енгелі газет оқитын, теле-
арна көретіндер қатары азайып 
барады. Қалай ойлайсыз, газет 
оқырманын, телеарна көрер-
менін қалай сақтап қала алады?

– Ақпарат таратуда интернет-
тің алдыңғы орынға шыққаны 
анық.  Себебі ,   заман ағымы, 
қоғамның талабы солай болып 
отыр. Бұл бізде ғана болып жатқан 
дүние емес, дәл осы жағдай бүкіл 
әлемде орын алуда. Сондықтан 
шошынатын дәнеңе жоқ. 

Т е л е а р н а  и н т е р н е т т і  ж е ң у 
үшін көп жұмыс жасауы керек. 
Аудиторияны сақтап қалу үшін 
көп еңбектеніп, жаңа жүйені 
қ а л ы п т а с т ы р у ы  қ а ж е т .  Б ұ л 
газет-журналдарға да қатысты. 
Басылымдар мен телеарна ұжымы 
ғаламторда жеке парақшаларын 
ашып, контент қалыптастырмаса 
болмайды. Қазір ақпараттың 
заманы. Кім бірінші ақпаратты 
таратады, кім бірінші қабыл-
дайды, арақатынас сол бағытта 
қалыптасады.  Бүгінгі  болған 
жаңалықты ертең беру деген 
кезең келмеске  кетті. Сондықтан 
қ а з і р г і  Б А Қ - қ а  ж ы л д а м д ы қ , 
шынайылық қажет.

– Еңбек жолыңызға үңілсек, 
баспасөзде де біршама уақыт 
еңбек етіпсіз. Газет редакция-
сында қызмет еткен жылда-
рыңызды сағынбайсыз ба?

– Газет саласында біраз уақыт 
еңбек еттім. «Астана ақшамы» 
республикалық қоғамдық-саяси 
газетінде директордың орын-
басары болдым. Газеттің ішкі 
жұмысына етене араластым. 
Редакцияға, жалпы ұжымға деген 
құрметім жоғары. Қазір де ол 
жерде өте талантты журналистер 
еңбек етіп жатыр. Басшысынан 
бастап корректорына дейін өз 
ісінің мамандары. Әрине, көп 
ретте еске алып отырамын. Ол 
уақыттың да өзіндік қызықтары 
бар. 

Жалпы, мен басылымдағы еңбек 
жолымда көптеген жағдайларға 
кезіктім. Мәселен, газетте қанша-
ма жақсы дүниелер жарияланып 

жатыр. Бірақ, жазылушылардың 
белсенділігі төмен. Сондықтан 
газетке мемлекеттік деңгейде 
көптеген қолдаулар керек. 

– Мәселен...
– Жасыратыны жоқ, мемле-

кеттік басылымдарды мемлекет-
тік органдар қаржыландырады. 
Б а р л ы қ  ж а ғ д а й  о с ы 
жерден келіп туындай-
ды. Яғни, қаржы беруші 
мекеме тек жақсы мақа-
лалардың жазылғанын 
қалайды. Қандай да бол-
сын, сынның жазылмаға-
нын дұрыс көреді. Газет 
ү ш і н  б ұ л  ү л к е н  з и я н . 
Біріншіден басылымның 
қоғам алдындағы рөлі 
т ө м е н д е й  б а с т а й д ы . 
Сондықтан «Сын жазба» 
деген талап қойылмауы 
қажет. Бұл, тіпті, журна-
листерге жасалған үлкен 
қиянат деп білемін. 

Ал газет қайсыбір мәсе-
лені көтеріп, сынап жат-
са, қайта бұл мемлекеттік 
органға көмек болар еді. 
С о л  ж а ғ д а й д ы  о ң т а й -
ландырып шешіп берсе, 
халықпен байланыс та 
беки түсері анық. Қазір 
мемлекеттік  органдар 
осы жағдайға мән бермей 
отыр. 

Қоғамдағы мәселені көтергенде 
тұрған ештеңе жоқ. Тіпті, цен-
зураның қылышынан қан тамып 
тұрған кеңес үкіметі кезінде де 
сын жазылатын. Басылымдарда 
«фельетон» деген жанр болды. 
Одан дүние қирап кеткен жоқ.

– Қазір ішкі істер саласында 
кең ауқымды реформалар жүріп 
жатыр. Ел азаматы ретінде оған 
көңіліңіз тола ма?

–  Б і р д е  і с с а п а р м е н 
Швейцарияның Давос қаласына 
бардық. Таулы қала екен. Жолда 
екі полиция қызметкері біз мін-
ген көлікті тоқтатты. Олардың 
жүргізушімен әзіл араласты-
рып сөйлеп, күліп амандасуы 
к ө ң і л і м і з г е  ж ы л ы л ы қ  б е р д і . 
Аз-кем сөйлесуден кейін, жол 
жүріп кеттік. Таңданыспен аудар-
машылардан не жағдай болғанын 
сұрадық.  Полиция тауда қар 
жауып жатқанын айтып, абайлап 
жүруі керектігін ескертіпті және 
жақын жолды нұсқапты. 

Шет елде  осылай,  полиция 
халық үшін қызмет атқарады. 
Мұны жай айтып отырғаным жоқ. 
Кез келген реформаның соңы 
нәтижелі болуы керек. Ол тек 
жүйені ғана емес, адамдардың 
да психологиясына әсер етсе 
құба-құп.

Біздің де халық форма киген 
полицейді көргенде тіксініп тұр-
мауы қажет. Қайта өзін қауіпсіз 
сезініп, қолдау күтуі керек. 

Ал жеке өзіме журналист ретін-
де Ішкі істер министрінің қазіргі 
ашықтықты ұстануы ұнайды. 
М и н и с т р  Е р л а н  Т ұ р ғ ы м б а е в 
журналистерге «Ашықпын, кез 
келген мәселе бойынша хабар-
ласа беруге болады» деп айтты. 
Шындығында да, қазір министр-
ліктегі ақпараттардың барлығы 
қолжетімді. 

–  С і з д і ң  о й ы ң ы з ш а  қ а з і р 
қоғамдағы қылмысқа төзбеу-
шілік қай деңгейде?

–  Қ о ғ а м  б о л ғ а н н а н  к е й і н 
қылмыс болмай тұрмайды. Нұр-
Сұлтан қаласында қай жерде 
қандай қылмыстар көп жасала-
тынын біліп отыратын электрон-
ды онлайн карта болатын. Сол 

арқылы кез келген адам қаланың 
қай өңірлері криминалды, қай 
жері таза екенін біліп жүруге 
болады. Бұл мемлекеттік орган-
дар үшін де жақсы көрсеткіш. 
Карта әлі де жұмыс істеп жатқан 
болар деп ойлаймын. Әрі мұндай 
карта еліміздің барлық аймағына 
өте керек дүние.

– Жалпы Сізді жол полициясы 
жиі тоқтатқан кезі болды ма? 

– Иә, әрине. Жол полициясы 
тоқтатып тұрады. Танитындары 
да бар. Ал өзім жол ережесін 
бұзбауға тырысамын. Әрі оны 
жеке принципім етіп ұстанамын. 
Дегенмен, арасында байқамай 
қаласың. Сондай бір тоқтатқан 
кезі болды. Жағдайды түсіндіріп 
айтып, «Айыппұл болса төлейік», 
– дедім. Алдында  жол ереже-
сін бұзбағанымды ескерді, бір 
жағынан танитындығын айтқан 
полиция қызметкері тек ескерту-
мен шектелді. 

– Тәжірибелі маман ретінде 
айтыңызшы, ішкі істер саласы-
ның имиджі үшін ақпарат тара-
туда қандай жағдайды назарға 
алу керек, нені ескеру қажет деп 
ойлайсыз? 

– Ең бірінші кезекте ақпарат 
таратқан кезде, қоғамға қанша-
лықты пайдалы екендігіне назар 
аудару керек. Мәселен, жаңа 
жоғарыда айтып өткен қылмыс-
тық көрсеткішті беретін онлайн 
картаны алайық. Оны көпшілік 
біле бермейді. Сондықтан карта 
туралы ақпарат жазып, сілте-
месін әлеуметтік желіге шығару 
керек, сайттарға релиз тарату 
қажет. Телеарнадан, газеттерден 
ақпарат беруге болады. Одан 
бөлек, онлайн саll-орталықтар 
бар. Міне, осындай халыққа пай-
дасы бар оң дүниелерді көбірек 
жариялайтын болсақ, қоғам үшін 
пайдасы да көп болар еді. 

– Қазақ полициясы қандай 
болуы керек? 

–  П о л и ц и я  қ ы з м е т к е р і 
дегеніміз – ол шен тағып, фор-
ма киюге лайықты жан болуы 
қажет. Дене бітімінен бастап, 
ж ү р і с - т ұ р ы с ы ,  м і н е з і ,  с ө з і 
көпшілікке үлгі бола білуі тиіс. 

– Ал елдегі полиция қызметкер-
леріне деген кейбір келеңсіздік-
терді де естіп тұратын боларсыз?

– Иә, көпшілік болған соң, 
түрлі жағдайлар болып жатады 
ғой. Кезінде жол полициясы көл-
денең табыс табатын сала ретінде 
көрініс беріп келгені жасырын 
емес. Қазір бұл ұғым ыдырап, 
теріс пікір жойылып жатыр. 

Патрульдік полициясы қыз-
м е т к е р л е р і  қ а з і р  х а л ы қ қ а 
жақындай бастады. Көшедегі 
бекеттер алынып тасталған соң, 
камералар қойылды. Қазір олар 
бұрынғыдай көшеде тұрмайды. 
Бұл іске әлеуметтік желілердің де 
оң ықпалы тиіп келеді. Кез келген 
келеңсіздікке ұшыраған адам, 
телефонына видеоға түсіріп, 
желіге тарата алады. Осының 
нәтижесінде сөйлеу мәдениеті де 

қалыптасып келеді. 
Б і з  б і л е  б е р м е й м і з , 

бірақ желі арқылы поли-
цияға қатысты біршама 
үлкен мәселелерді естіп, 
оқып жатамыз. Әсіресе, 
шалғайдағы ауылдық жер-
лерде жекелеген поли-
ция қызметкерлерінің 
келеңсіздіктерге барып 
ж а т а т ы н ы  к ө ң і л і м і з г е 
қаяу түсіреді.  Бұл қыз-
метке алғанда кадрларды 
іріктеудің дұрыс ұйымдас-
тырылмағандығын көрсе-
теді.

– Журналистика саласы 
жайындағы әңгімемізге 
қайта оралсақ. Өзіңіз бұл 
салаға қалай келдіңіз? 
Бала кезіңіздегі  арма-
ныңыз болды ма,  әлде 
тағдыр осылай шешті ме?

–  Ш ы н ы н  а й т қ а н д а , 
тағдыр деп айтқан дұрыс 
шығар. Себебі,  газетке 
мақала жазу жай хоббиім 

болатын. Мектепте оқып жүр-
генімізде «Балдырған» журналын-
да «Жас фото тілшілер үйірмесі» 
атты айдар бар еді. Сыныптас 
достарым Бағдат, Ержан үшеуміз 
ауыл жайында көптеген фото-
суреттерді жарияладық. Кейін 
ҚазМУ-дың «журналистика» 
факультетіне түскен кезде мен 
мерзімді баспасөз кафедрасында 
оқыдым. Кәсіби маман атанған 
соң да газетте жұмыс істедім. 
Телеарнаға кейіннен ауыстым.  

–  К ө п т е г е н  ж ы л д а р  б о й ы 
тікелей эфирде халыққа жаңа-
лықтарды жеткізіп келесіз. Эфир 
барысында қызықты сәттер көп 
болатын шығар?

– Ондай сәттер көп қой. 2000 
жылдары болуы керек, эфирде 
жаңалықтарды 5 диктор жүргі-
зетін болдық. Әрқайсымыз әр 
сала бойынша жаңалықтарды 
хабарлаймыз. Амангелді Сейітхан 
спорт бойынша ең соңынан сөй-
лейтін. Сөзді Амангелді алғасын 
қалған төртеуміз тұрып кетеміз. 
Б і р д е  қ а с ы м д а ғ ы  ә р і п т е с і м 
Амангелдінің алдындағы камера-
ны қиып өтіп кетті. Тікелей эфир 
болғандықтан халыққа да дәл 
солай көрсетілді. 

С е р г е й  П о н о м о р е в  е с і м д і 
әріптесіміздің құлаққабы шығып 
кетіп, оны түзету үшін опера-
тордың тікелей эфирде әлек 
салғаны бар. Ал Жігер Сәрсенов 
ініміз эфирге шыққанда дәу қара 
шыбын алдынан кетпей қойған. 

Тікелей эфир болғандықтан 
осындай қызықты жағдайлар 
болып тұрады.

– Журналист боламын деген 
жастарға қандай кеңес берер 
едіңіз?  

– Кәсіби журналист боламын 
деген жас ең біріншіден көп ізде-
нуі керек. Екіншіден, еңбекқор-
лық талап етіледі. Тапсырманы 
орындауға деген ықылас өрлеуге 
б а с т а й д ы .  Ү ш і н ш і д е н ,  ү н е м і 
өз-өзін жетілдіріп отырса, үлкен 
жетістікке жетері анық.  

– «Өзін-өзі  жетілдіру» деп 
айтып қалдыңыз, жалпы өзіңіз 
мотивацияны қайда аласыз?

– Ең бастысы, адами қасиет-
терді шыңдау керектігін үнемі 
н а з а р д а  ұ с т а д ы м .  А л  м е н і ң 
басты мотиваторым – «Ұят» 
деген ұлттық құндылықты қағи-
дат. Мәселен, «ұят болады» деп 
ұғатын болсам, сол жағдайды 
тезірек оң шешуге тырысамын. 
Жұмысыңды нашар атқару – 
ұят. Қайсыбір дүниені білмеу 
– мен үшін ұят. Қайсыбір тұста 
кемшін түсу – ұят. Осылайша 
«ұят болады» сөзі мені жетістікке 
жетелеп, өмірімді өзгертті. 

– Кәсіби маман ретінде қазіргі 
жас журналистерге көңіліңіз 
тола ма?

– Жалпы еліміздің ақпарат-
тық кеңістігінде журналистер, 
әсіресе, қазақтілді журналистер 
нашар деген пікірді мен айта 
алмаймын. Журналистиканың 
өзіндік классикалық бет-бейнесі 
бар. Ол – мемлекетке, қоғамға 
қызмет ету, қоғамның мәселесін 
көтеру, сол саланың жанашыры 
болу. Осы тұрғыда әріптестерім 
абыройлы еңбек етіп келеді. 

– Отбасыңыз, туған жеріңіз 
туралы айтып берсеңіз?

–  М е н  Т ү р к і с т а н  о б л ы с ы , 
Көксарай ауылдық округінде 
д ү н и е г е  к е л г е н м і н .  Б і р і н ш і 
сыныпты Арыс қаласындағы 
мектепте  оқыдым.  Кейіннен 
Маяқұм ауылдық округіндегі 
Ш. Уалиханов атындағы орта 
мектепті күміс медальға бітірдім. 
Қ а з М У - д ы ң  ж у р н а л и с т и к а 
факультетінің түлегімін. 

Отбасымызда алты баламыз. Үш 
ұл, үш қыз бар. Ауылдастарымыз 
«интеллигент отбасы» деп атай-
тын.  Себебі ,  әкеміз  басқару 
орындарында еңбек етті, кеңшар 
д и р е к т о р ы н ы ң  о р ы н б а с а р ы , 
экономист болып жұмыс істеді. 
Анамыз бастауыш сыныптың 
мұғалімі еді. Ол кісінің түні бойы 
журнал толтырып отыратыны әлі 
есімде. 

Үйімізден газет-журнал үзіл-
мейтін. Балаларға қатысты кезін-
дегі «Балдырған», «Қазақстан 
пионері», «Мәдениет және тұр-
мыс» және өзге де басылымдарға 
жа зыл а тын б ыз .  «Бі л ім  жән е 
е ң б е к » ,  « З е р д е » ,  « Ж а л ы н » , 
«Жұлдыз» журналдарын әке-ше-
шемізбен таласып оқитынбыз. 

Ал қазір менің өзімнің шаңы-
рағымда Алланың берген екі ұл, 
екі қызым бар. Жұбайым дәрігер. 
Түркістан облысына қарасты 
С а й р а м  а у д а н ы н ы ң  т у м а с ы . 
Тұңғышымыз Фариза тұрмыста. 
Сұлтан есімді екі жасар неме-
реміз бар. Екінші ұлым Олжас 
IT саласының маманы. Әзіретәлі 
мектепте оқып жатыр. Кенжеміз  
Айзере төрт жаста. 

–  Ә ң г і м е ң і з г е  р а х м е т . 
Еңбегіңізге табыс тілеймін. Келе 
жатқан Тәуелсіздік мерекесі 
құтты болсын!

– Сізге де, ұжымдарыңызға 
да үлкен рахметімді айтамын. 
Баршаңызды еліміздің ең ұлық 
мерекесі – Тәуелсіздік күнімен 
құттықтаймын. Жетістіктеріміз 
еселене түссін. Тәуелсіз қазақ елі 
дами берсін. Халқымыздың, елдің 
әл-ауқаты артып, әр шаңырақтың 
табысы молайсын. Ішкі істер 
саласы қазіргі алған бағытынан 
қайтпай, реформа соңына дейін 
жүріп, полиция қызметкері шын 
мәніндегі халықтың жанашы-
ры,  көмекшісі ,  қолдаушысы, 
демеушісі деген нәтижеге жете 
берсін.

Сұхбаттасқан 
Индира АХМЕТОВА,

Суретті түсірген 
Медет ӘШІРБЕКОВ

SUHBAT

Қазақ полициясы көпке үлгі болуы керек
Қылмысқа қарсы күрес – тек құқық қорғау органдарының ғана 

емес, бүкіл қоғамның міндеті.

Зейін ӘЛІПБЕК, ҚР Мәдениет қайраткері, журналист:

Олардың барлығы тәуелсіздіктің 
алғашқы жылдары туған 25-30 
жастағы жас жігіттер. 23 жастағы 
полиция сержанты Нұрсұлтан 
Қанғожин облыстық Полиция 
департаменті Көші-қон қызметі 
басқармасында жұмыс істейді.  

Нұрсұлтан бала кезінде қандай 
мамандық иесі болатынын нақты 
білмегенімен, есейе келе марқұм 
әкесінің жолын қуды. Әкесі Серік 
Қабидоллаұлы Петропавл қаласы 
ІІБ Бірінші полиция бөлімінде 
кезекші болып қызмет атқарған. 

Нұрсұлтанның отбасы Елбасын 
ерекше құрметтейді және немересі 
Елбасыдай азамат болсын деген 

тілекпен оның есімін Нұрсұлтан 
деп әжесі қойыпты. Сол жылда-
ры дүние есігін ашқан көптеген 
сәбилерге Президенттің есімі 
қойылғаны белгілі. 

Нұрсұлтанның атасы жазушы 
Мүтәләп Қанғожин Нұрсұлтан 
Н а з а р б а е в т ы ң  қ о л ы н  а л ы п , 
кітабын сыйға тартқан. Ақсақал 
немересіне үнемі: «Елбасы сияқты 

адал, дана, мейірімді бол», – деген 
тілегін айтады.

Ақсақалдың өсиеті жас полицей 
үшін өмірлік ұстанымға айнал-
ды. «Басыма бұлт үйірілген кезде 
жақындарым есіме түседі, – дейді 
ол. – Марқұм әкем, әлі күнге дейін 
жанынан жырын тастамайтын 
атам, 1942 жылы Тверь облы-
сындағы қан майданда із-түзсіз 
жоғалған арғы атам жаныма демеу 
болады. 

Айтпақшы, менің отбасым жылда 
9 мамыр күні арғы атам қатардағы 
Қалдыбек Мұқашевтің суретін 
алып, Мәңгілік полкпен бірге 
жүріп өтеді. Отанға адал қызмет 
етіп, ел қамын ойлаған Нұрсұлтан 
Назарбаев біз үшін үлгі тұтарлық 
тұлға». 

Солтүстік Қазақстан облысы-
ның Полиция департаменті Көші-

қон қызметі  басқармасының 
бастығы, полиция подполковнигі 
Талғат Әбілов Нұрсұлтанның 
бойындағы кәсібилігін ерекше 
атап өтті: «Нұрсұлтан Қанғожин 
Көші-қон қызметі орталығына 
жүгінген азаматтарға қызмет көр-
сетеді. Ол кез келген адаммен тіл 
табысып, проблеманың мән-жай-
ын анықтай алады және көші-
қон заңнамасының көмегімен 
мәселені жылдам әрі сапалы -
шешеді».

П о л и ц и я  с е р ж а н т ы 
Н. Қанғожиннен бөлек, облыстың 
ішкі істер органдары қатарында 
Елбасының тағы 18 аттасы қыз-
мет етеді. Қойылған есімнің жүгі 
оларды заңға және халыққа адал 
қызмет етуге міндеттейді. 

Солтүстік Қазақстан облысы 
ПД баспасөз қызметі

Аты – Нұрсұлтан, идеалы – Елбасы 
Солтүстік Қазақстан облы-

сының полиция қатарында 
Нұрсұлтан есімді 19 тәртіп 
сақшысы қызмет етеді.

Ұлы елдің ұрпақтары да ұлы 
тұлғаларға айналатынына сеніміміз 
мол.

Кез келген мемлекеттің ең бел-
сенді бөлігі, қоғамның қозғаушы 
күші – жастар. Сондықтан да 
олардың ел тірегі екенін естен 
шығармаған жөн. Мемлекетіміздің 
әлемнің дамыған елдерінің қата-
рына кіруі жолында жастардың 
атқаратын рөлі зор.

Т ұ ң ғ ы ш  П р е з и д е н т і м і з 
Нұрсұлтан Назарбаев 2018 жылғы 
Қазақстан халқына дәстүрлі 
Жолдауында биылғы жылды 
Жастар жылы деп жариялаған еді. 
Әрине, ел ертеңі – білімді, білікті 
жастардың қолында.

Бүгінде мыңдаған қызметкер 
өздерінің жоғары кәсіби маман-
дықтарына адал, қызметтерін 
мінсіз атқарып келеді. Басқармада 
сондай қызметкерлеріміз де бар-
шылық. Оны бүгінде тәуелсіздіктің 
құрдасы деп танимыз.  Ол – 
Алматы 1 стансасындағы Желілік 
полиция басқармасы Тергеу бөлімі 
тергеушісі, полиция капитаны 
Ерназар Күзембаев.

1 9 9 1  ж ы л  1 0  қ ы р к ү й е к т е 
туған Ерназар Айтжанұлы 2010-
2014 жылдарда ІІМ Қарағанды 
Академиясында білім алып, алғашқы 
қызмет жолын 2014 жылдың 
наурыз айынан бастап Алматы-1 
стансасындағы Желілік полиция 

басқармасына қарасты Алтынкөл 
стансасындағы Желілік полиция 
бөлімшесі  анықтау тобының 
анықтаушысы қызметін атқарды. 
2016 жылдың шілде айынан бастап 
Алматы-1 стансасындағы ЖПБ 
тергеу бөлімшесінің тергеушісі.

Ерназар қызмет барысында темір 
жол торабында болып жатқан қыл-
мыстарға байланысты істерге тер-
геу жүргізіп, оларды сотқа жіберіп, 
з а ң д ы  ш е ш і м д е р  ш ы ғ а р д ы . 
Қызметкерлер арасында ұстамды 
да беделді, өз ісін жетік меңгерген 
Ерназар Елбасымыздың саяси 
да рухани реформаларына сай 
қызмет атқарып келеді. Сонымен 
қатар, басқармаға қатысты учаске-
лерінде темір жол қауіпсіздігін 
және құқық бұзушылықтың алдын 
алуды қамтамасыз ету бағытында 
қалтқысыз еңбек етеді.

2017 жылы күзде отбасын құрып, 
жұбайы Гүлданамен бір сәби тәр-

биелеп отырған үлгі тұтарлық 
бақытты отбасы.

Осылайша өз саласында шыңда-
л ы п ,  п р а к т и к а л ы қ  т ә ж і р и б е 
жинақтап келе жатқан тәртіп 
сақшысы, полиция капитаны 
Ерназар Күзембаев заңдылық 
пен құқықтық тәртіпті нығайту 

ісіне, қылмысқа қарсы күреске, 
азаматтарымыздың конститу-
циялық құқықтары мен бостан-
дықтарын қорғауда адал еңбегі 
үшін бірнеше рет ІІМ Көліктегі ПД 
басшысының мадақтамаларымен 
марапатталған.

Алматы-1 стансасындағы ЖПБ 

Ол – Тәуелсіздіктің құрдасы 
Биыл еліміздің Тәуелсіздігіне 28 жыл толмақ. Мемлекетіміз 

осы жылдар ішінде Елбасымыздың көшбасшылығымен елеулі 
табыстарға жетті. Қазақ елі кемеңгер ата-бабаларымыздың 
қайтпас қайсар қасиеті дарыған бүгінгі ұрпақтарының арқасында 
әлем мойындаған, күллі жаһанға аты жеткен мемлекетке айналды.

–  Н а р г и з  Б о л а т б е к қ ы з ы , 
әңгімемізді өзіңіздің балалық 
шағыңыздан бастасақ?

–  М е н  1 9 9 6  ж ы л ы  Ш ы ғ ы с 
Қазақстан облысы Қатон-Қарағай 
а у д а н ы н а  қ а р а с т ы  қ а з і р г і 
Алтынбел ауылында қарапайым 
отбасында дүниеге келдім. Әкем 
құрылыс маманы, анам үй шаруа-
сында. Отбасымызда бес қыздың 
кенжесі болып, ерке өстім. Сол 
ауылдың мектебінде білім алып, 
үздік аяқтаған соң, жоғары оқу 
орнына түстім.

– Қыздар жағы мұғалім, дәрігер 
немесе банк қызметкері секілді 
мамандықтарды қалап жатады. 
Өйткені, оны табиғатына лайық 
деп бағаласа керек. Ал тәртіп 
сақшысы болуды екінің бірі қалай 
бермейді. Сіз не себепті осы салаға 
бет бұрдыңыз?

– Менің алдымдағы төрт әпкем 
де ұстаздық жолды таңдады. Ал 
мен 8-сыныпта оқып жүрген 
кезімде-ақ полиция қызметкері 
болам деп шешіп қойғанмын. 
Жақын ағайындарымның ара-
сында полицей болмаса да, біздің 
әулеттен де бір сақшы шықсын 
деген арманым мені мектеп бітір-
геннен кейін Қарағанды қаласын-
дағы Ішкі істер министрлігінің 
Б. Бейсенов атындағы академия-
сының табалдырығын аттатты. Бұл 
шешімімді қашан да маған қамқор 

ата-анам қолдап, анам қолымнан 
жетектеп кеншілер қаласына 
апарды. 

Алғашқы академияға қабылдау 
кезіндегі қорқынышым мен қобал-
жуым әлі есімнен кетпейді. Себебі, 
оқуға қабылдау қала сыртындағы 
полигонда өткізілгендіктен, ауыл-
дан енді ғана ұзап шыққан қыз 
бала үшін әскери өмірге араласып 
кету суықтау көрінді десем, артық 
айтпаған болар едім. Бір аптаға 
созылған сынақ қабылдау кездес-
кен қиындықтарға қарсы тұруға 
үйретіп, мені қайрап, қайтсем де 
сынақтан өтіп, академияға қабыл-
дануым керек деген жігер бере 
түсті. Сөйтіп, абырой болғанда 
ел қатарлы оқуға қабылданып, 
ата-анамды бір қуанттым. Осы ака-
демия қабырғасында 4 жыл оқып, 
тергеуші мамандығы бойынша 
үздік аяқтап шықтым. 

– Қатон-Қарағайдан шыққан 
қарапайым қыз осылайша қай-
сарлығы арқасында құқық қорғау 
органдарының белді бір қара 
шаңырағынан білім алып шықты. 
Жалпы, өмірдегі ұстанымыңызды 
білуге бола ма?

– Ата-анам бізді кішкентай 
кезімізден қатал тәрбиелеп, бала 
болсақ та қолға алған ісімізді 
соңына дейін жеткізуімізді үнемі 
қадағалап отыратын. Менің де 
өмірлік ұстанымым – «Ісіңді 

баста, соңына жетпей қашпа». 
Яғни, қандай жұмыс атқарсаң 
да, қандай жолды таңдасаң да, ең 
биігіне жетпей тоқтама, ең жоғары 
нәтижеге қолыңды жеткіз. 

Оқып жүрген кезімізде сабақ-
тың ауырлығына шыдамай неме-
се әскери қатал тәртіпке мой-
ынсұнбай оқудан шығып кеткен 
ұл-қыздар болды. Әсіресе, алғаш-
қы курс бізден қажырлық пен 
қайсарлықты көп талап етті. Сол 
секілді сыннан сүрінбей өткен жан 
ғана дегеніне қолын жеткізе алады 
деп есептеймін.

– Академияны тәмамдаған соң, 
туған елге келіп, алғашқы еңбек 
жолыңызды Өскемен қаласы 
Полиция басқармасынан баста-
дыңыз. Академия қабырғасында 
жүргенде немесе қызметке ара-
ласқан шағыңызда, қиындықтар 
кездескенде «осы жолды қалай 
ғана таңдадым екен?» деген ой 
басыңызға келген сәттер болды 
ма?

– Қиындықсыз өмір жоқ. Ал 
мен бірақ өз кәсібімді өте жақ-
сы көремін. Жақсы көріп, бар 
ынта-жігеріңмен беріліп атқарсаң, 
алынбайтын қиындық жоқ деп 
ойлаймын. Академияны үздік бітір-
генім үшін сол кездегі Ішкі істер 
министрі Қалмұханбет Қасымов өз 
қолымен маған «лейтенант» шенін 
тақты. Бұл мен үшін үлкен мәртебе. 
Ал 2017 жылы ЭКСПО-2017 дүние-
жүзілік көрмесін өткізу кезінде 
қоғамдық тәртіп күзетіне қатысқа-
ным үшін алғыс хатпен марапат-
талдым. Тергеуші болып қызмет 
атқарған 2 жыл ішінде Шығыс 
Қазақстан облысы Полиция депар-
таменті басшылығының қолынан 

б і р н е ш е  м ә р т е 
мақтау қағаздарын 
алып үлгердім. 

Тергеуші маман-
д ы ғ ы  қ а ш а н  д а 
ш ы н а й ы л ы қ  п е н 
төзімділікті, сауат-
тылықты талап етеді 
ғ о й .  Б ұ л  м а м а н -
дықтың иелері бұл-
тартпайтын айғақтар 
арқылы қылмыстық 
кодекстің баптарына 
с ә й к е с  і с т і  ж а н -
жақты зерттейді . 
А д а м  т а ғ д ы р ы н а 
д е г е н  ж а у а п к е р -
ш і л і к т і  а р қ а л а у 
кім-кімге де жеңіл 
тимесі анық. Осы 
жылдың басынан 
тергеу өндіріс ін-
д е  б о л ғ а н  5 0 - 6 0 
шақты тергеу ісін 
қадағалап, нұсқау жасадым. Бұл 
жетістіктерімнің барлығы менің 
полиция қызметінің қатарына 
текке келмегендігімнің айғағы деп 
мақтанышпен айта аламын. 

– «Жас келсе – іске» дейді 
халық даналығы. Жас та болса 
қиындығы мен қызығы қатар 
жүретін қым-қуыт қызметте жақ-
сы жағыңыздан танылып жүрген 
сіздей қызметкердің қолы қалт 
еткенде немен айналысатынын 
білуге бола ма? Хоббиіңіз қандай?

– Әр адам өзі шыққан тауы биік 
болғанын қалайды ғой. Мен де өз 
ісімнің шебері болғым келеді және 
соған жетуге ұмтыламын. Алғаш 
еңбек жолымды тергеуші болып 
бастағанымда әріптесім Алибаба 
Айбеков маған тәлімгер ретін-

де білгенін үйретіп, қай сәтте де 
көмектесе білді. Басқа да тәжіри-
белі әріптестерімнен білмегенімді 
сұрап, ақыл-кеңес алып отырамын. 

Жұмыс кестесіне сай аптасына 
екі рет денешынықтыру сабағы-
на барып тұрамыз. Басқармада 
волейболдан қыздар құрамасының 
мүшесімін. Бос уақытымды тиімді 
өткізуге тырысамын. Спортпен 
айналысып, одан қалса кітап 
оқығанды ұнатамын.

–  Н а р г и з  Б о л а т б е к қ ы з ы , 
ә ң г і м е ң і з г е  р а х м е т . 
Қажырлығыңыз бен талабыңыз 
қатар ұшталып, сізді биіктерге 
жетелеуіне тілектеспіз!

Сұхбаттасқан 
Ербол ӘМІРХАСЕНОВ,

Өскемен қаласы

Ұстанымым: ісіңді баста, соңына жетпей қашпа!
«Жас келсе – іске» демекші, бүгінде ішкі істер органдары 

қатарындағы қызметкерлердің көбін жастар қауымы құрайды. 
Өскемен қаласы Полиция басқармасының ұжымы да Тәуелсіздік 
алғаннан кейін дүниеге келген жас мамандардың арқасында 
бүгінде көп жетістікке жетіп келеді. Солардың бірі – полиция аға 
лейтенанты Наргиз Жақсылықова. Біз Тергеу бөлімінің тергеушісімен 
сұхбаттасып, оның өзі және қызметі жайында білген едік.

ҮСТЕЛ ТЕННИСІ

Евгения КЛЕПИКОВА, 
Солтүстік Қазақстан облысы 

Айта кету керек, турнирге 
тек қызметкерлер ғана емес, 
сонымен қатар, мекеме зейнет-
керлері де қатысты. Теннис тур-
нирі бірнеше сағатқа созылды. 
Үздік теннисшілер финалда өнер 
көрсетті.

«Үстел теннисі тез әрекет 
етуді,  ептілікті жетілдіреді, 
спортшының физикалық берік-
тігін дамытады, назар аудару 
қабілетін жақсартады, яғни күн-
делікті қызметте қажетті сапаға 
оң әсер етеді. Сонымен қатар, 
спорттық жарыстарды өткізу 
ұжымның бірігуіне ықпал етеді. 
Үстел теннисінен жарыс біздің 

мекемеде жақсы дәстүрге айнал-
ды. Ойыншылардың деңгейі 
жыл сайын жақсарып келеді», 
– деп атап өтті облыстық ҚАЖД 
ЕС-164/3 мекемесінің бастығы, 
әділет полковнигі Тамерлан 
Валиев.

Турнир қорытындысы бой-
ынша жүлделі орындар төмен-
дегідей бөлінді: 3-ші жүлделі 
орынды әділет капитаны Әсет 
Құсайынов, 2-ші орынды әділет 
аға лейтенанты Жігер Ерденов 
иеленді. Турнир жеңімпазы 
болып әділет майоры Санат 
Елеусізов танылды. 

Спорттық іс-шара жүлдегер-
лерді құрмет грамоталарымен 
және сыйлықтармен марапат-
таумен аяқталды.

Санаттың сындарлы 
ойыны

Солтүстік Қазақстан облысы бойынша ҚАЖД ЕС-164/3 меке-
месінің қызметкерлері арасында саламатты өмір салтына ынта-
ландыру мақсатында үстел теннисінен турнир өтті. 

С. ЖЕТПІСОВА, 
Ғ. Мүсірепов ауданы

«Құлагер» спорт кешенінде 
ұйымдастырылған турнирге 
Пробация қызметінде есепте 
тұрған сотталғандар белсенді 
қатысты. Барлық қатысушылар 
денешынықтыру даярлығын 
к ө р с е т і п ,  ш а р а  с о ң ы н д а 

оларға естелік марапаттаулар 
берілді. 

Тәрбие және алдын алу іс-ша-
раларының мақсаты – жазасын 
өтеушілердің дүниеге деген 
көзқарастарын, дүниетанымын 
өзгерту. Мұндай іс-шаралар 
жазасын өтеушілерге жағымды 
әсер тигізеді, жақсы нәтиже 
береді

Жағымды әсер, 
жақсы нәтиже

Тұңғыш Президент күніне орай Солтүстік Қазақстан облысы 
бойынша Қылмыстық атқару жүйесі департаментінің Ғабит 
Мүсірепов атындағы аудандық Пробация қызметі бөлімі 
бас бостандығынан айырылмай жазасын өтеушілерге үстел 
теннисінен спорттық жарыс өткізді. 

Нұр-Сұлтан қаласында қоян-қолтық 
және әскери қоян-қолтық ұрыстан 
Тұңғыш Президент – Елбасы кубогы 
үшін V халықаралық турнир өтті.

Онда Беларусь, Қазақстан, Қырғызстан  
Моңғолия, Өзбекстан елдерінің ең мықты 
балуандары бақ сынасты. Барлығы 500-ге 
тарта спортшы қатысса, олардың ішінде 
әлем, Азия және Еуропа чемпиондары, 
20-дан астам халықаралық дәрежедегі 
спорт шебері, 70-тен астам ҚР спорт шебері, 
жүздеген спорт шеберлігіне кандидат бар.

Қоян-қолтық ұрыс бойынша ерлер ара-
сындағы жеке біріншілікте 75 келіге дейінгі 

салмақта ақтөбелік тәртіп сақшы-
сы Айдын Төлепбаев үздік деп 
танылды. Сонымен қатар, Жылдам 
қ и м ы л д а й т ы н  а р н а й ы  ж а с а қ 

инспекторы Александр Борисов қола 
медаль иеленді. 

Александр Борисов өз кәсіби маман-
дығына сай спортпен күн сайын айна-

лысады. Алайда, әскери қоян-қолтық 
ұрысқа арнайы уақыт бөледі.

С п о р т ш ы л а р  ж е ң і с к е 
тек табанды түрде дай-

ындықпен, үздіксіз жат-
тығумен қол жеткіземіз 

дейді. Жеңімпаздар өз 
жаттықтырушылары 
А й б е к  Ш о қ п ы т о в 
пен Ақәділ  Убаев 
ж ә н е  Ж ы л д а м 
қ и м ы л д а й т ы н 
арнайы жасақ коман-

д и р і  Қ а ж ы м ұ қ а н 
Ш а л т а қ о в қ а  р и з а -
шылықтарын білдірді.

 Әскери қоян-қолтық 
ұрыс бойынша жалпыко-
мандалық есепте ҚР Ішкі 
і с т е р  м и н и н с т р л і г і н і ң 
командасы үшінші орынға 

табан тіреді.
Ақтөбе облысы 

ПД баспасөз қызметі

Нұр-Сұлтан қаласында қоян-қолтық 
және әскери қоян-қолтық ұрыстан 
Тұңғыш Президент – Елбасы кубогы 

Онда Беларусь, Қазақстан, Қырғызстан  
Моңғолия, Өзбекстан елдерінің ең мықты 
балуандары бақ сынасты. Барлығы 500-ге 
тарта спортшы қатысса, олардың ішінде 
әлем, Азия және Еуропа чемпиондары, 
20-дан астам халықаралық дәрежедегі 
спорт шебері, 70-тен астам ҚР спорт шебері, 
жүздеген спорт шеберлігіне кандидат бар.

Қоян-қолтық ұрыс бойынша ерлер ара-
сындағы жеке біріншілікте 75 келіге дейінгі 

сы Айдын Төлепбаев үздік деп 
танылды. Сонымен қатар, Жылдам 
қ и м ы л д а й т ы н  а р н а й ы  ж а с а қ 

инспекторы Александр Борисов қола 
медаль иеленді. 

Александр Борисов өз кәсіби маман-
дығына сай спортпен күн сайын айна-

лысады. Алайда, әскери қоян-қолтық 
ұрысқа арнайы уақыт бөледі.

С п о р т ш ы л а р  ж е ң і с к е 
тек табанды түрде дай-

ындықпен, үздіксіз жат-
тығумен қол жеткіземіз 

дейді. Жеңімпаздар өз 
жаттықтырушылары 
А й б е к  Ш о қ п ы т о в 
пен Ақәділ  Убаев 
ж ә н е  Ж ы л д а м 
қ и м ы л д а й т ы н 
арнайы жасақ коман-

д и р і  Қ а ж ы м ұ қ а н 
Ш а л т а қ о в қ а  р и з а -
шылықтарын білдірді.

 Әскери қоян-қолтық 
ұрыс бойынша жалпыко-
мандалық есепте ҚР Ішкі 
і с т е р  м и н и н с т р л і г і н і ң 
командасы үшінші орынға 

табан тіреді.

ПД баспасөз қызметі

Ақтөбелік сақшылардың жеңісі
ҚОЯН-ҚОЛТЫҚ АЙҚАС

Ақтөбелік  тәртіп сақшылары қоян-қолтық ұрыстан Тұңғыш 
Президент кубогының жеңімпаздары атанды.

Ж а р ы с қ а  А қ т ө б е  о б л ы с ы 
Төтенше жағдайлар департа-
ментінің өртке қарсы қызмет 
г а р н и з о н ы  б ө л і м ш е л е р і н е н 
жалпы саны 20 команда, 80 адам 
қатысты.

Нәтижесінде «Ең үздік марафон-
шы» номинациясында 1-орынды 
Аслан Қожанбаев (Жедел құтқару 
жасағы); 2-орынды Нұржан Басенов 
(№2 МӨСБ); 3-орынды Дастан 
Губайдуллаев (№1 МӨСБ) алды.

Жарыстың қорытындысы бой-
ынша үздік нәтиже көрсеткен 
командалар: 1-орын – Өрт сөн-
діруші; 2-орын – Алға ауданы 
№6 Өрт сөндіру бөлімі; 3-орын – 
Мұғалжар ауданы №8 Өрт сөндіру 
бөлімі.

Ж а р ы с т ы ң  қ о р ы т ы н д ы с ы 
бойынша жеңімпаз командалар 
дипломдармен марапатталды.

Ақтөбе облысы ТЖД 
«ӨС және АҚЖҚ» ММ

Желаяқтар жарысы
Саламатты өмір салтын насихаттау, қызметкерлерді дене жаттығу-

ларымен жүйелі айналысуға тарту және дене дайындықтарын, спорт-
тық шеберліктерін арттыру мақсатында Ақтөбе облысы Төтенше 
жағдайлар департаментінің өртке қарсы қызмет гарнизоны бөлімше-
лерінің арасында 5 шақырымға жүгіруден марш-жүгіріс өтті. 

ЖЕҢІЛ АТЛЕТИКА

Финалда Түркістан облысы мен 
Нұр-Сұлтан қаласының былғары 
қолғап шеберлері кездесті. 

7 желтоқсанда өткен жартылай 
финалда түркістандықтар қараған-
дылықтарды, Нұр-Сұлтан қаласы 
маңғыстаулықтарды 5:3 есебімен 
т і з е бүктірген болатын. 

Ф и н а л д ы қ 
жекпе-жектер 

өте тартыс-

ты өтті. Алдымен 52 келіде түр-
кістандық Сәкен Бибосынов елор-
далық Азат Махметовті, түркістан-
дық Қайрат Ерәлиев елордалық 
Ілияс Сүлейменовті тізе бүктірді. 

Одан кейінгі үш жекпе-жек-
те елордалық былғары қолғап 
шеберлерінің мерейі үстем болды. 
Алдымен 63 келіде Самат Бегімбай 
Шыныбек Назарбековті, 69 келіде 

Қанағат Маралов Бекдәулет 
Ибрагимовті, 75 келіде Тимур 

Н ұ р с е й і т о в 
Б е к х а т 
С а б ы р д ы 

жеңді. 

Ал  91  келіден жоғары сал-
м а қ т а  т ү р к і с т а н д ы қ  Н ұ р л а н 
Сапарбай елордалық Нұрболат 
Сермахановтан басымдық таны-
тып, командалық есепте таразы 
басын теңестірді.  Одан кейін 
түркістандықтар қатарынан 81 
келіде Бек Нұрмағанбет Нұрбек 
Оралбайды,  91  келіде  Абзал 
Құттыбеков Айбек Оралбайды 
жеңді. Нәтижесінде Түркістан 
облысының құрамасы қарсыла-
сынан 5:3 есебімен басым түсіп, өз 
тарихында үшінші мәрте кубокқа 
қол жеткізді. 

Олар бұдан бұрын 2015, 2017 
жылдарда аталмыш жарыста 
ж е ң і м п а з  а т а н ғ а н  б о л а т ы н . 
Бокстан Конфедерация кубо-
гы 2010 жылдан бері тұрақты 
түрде өткізіліп келеді.  Бұдан 
бұрын Маңғыстау облысы үш 
мәрте жеңімпаз (2012, 2016, 2018) 
атанса, Нұр-Сұлтан қаласы екі 
(2010, 2013), Қарағанды облысы 
бір (2011) мәрте биік тұғырдан 
көрінді.

Бокстан Конфедерация кубо-
гы биыл Түркістан облысы 
құрамасына бұйырды. 

КОНФЕДЕРАЦИЯ КУБОГЫ 

Түркістан боксшылары – кубок иегері

т і з е бүктірген болатын. 
Ф и н а л д ы қ 

жекпе-жектер 
өте тартыс-

Қанағат Маралов Бекдәулет 
Ибрагимовті, 75 келіде Тимур 

Н ұ р с е й і т о в 
Б е к х а т 
С а б ы р д ы 

жеңді. 

Монералда Ахмедов аргенти-
налық Хосе Вильялобоспен (12-
5-2, 7 КО) кездесті. Садриддин 
жетінші раундта қарсыласын 
ауыр нокаутқа жіберіп, жеңімпаз 
атанды. Қазақстандық боксшы 
қарсыласын нокаутқа түсірер-
д і ң  а л д ы н д а - а қ  б ұ р ы ш т а н -

бұрышқа қуалап, соққының асты-
на алған. 

Жеңіліп көрмеген қазақстандық 
үшін бұл 2019 жылғы 5-ші жекпе-
жек болатын. Садриддин олардың 
4-ін мерзімінен бұрын аяқтады. 
Ахмедовтің осымен кәсіби рингте 
11 жеңісі бар және ол өзінің жеңісті 

ж о л ы н а н  ж а ң ы л м а й  к е л е д і . 
Ал Вильялобос үшін бұл алтыншы 
жеңіліс.

Қазақстандық боксшы Садриддин Ахмедов (10-0, 9 КО) 
өзінің кәсіби рингтегі кезекті кездесуін өткізді. 

КӘСІПҚОЙ БОКС

Ахмедовтің 
айрықша нокауты

бұрышқа қуалап, соққының асты-

Жеңіліп көрмеген қазақстандық 
үшін бұл 2019 жылғы 5-ші жекпе-
жек болатын. Садриддин олардың 

ЖҮЗУ

Ұлттық олимпиада комитеті мәлім еткенін-
д е й ,  а т а л м ы ш  т у р н и р г е  Қ а з а қ с т а н н а н 
Д .  Б а л а н д и н  м е н  Ә д і л б е к  М у с и н 
қатысуда. 

Жарыс барысында Дмитрий Баландин 100 
метрге брасс әдісімен 
ж ү з у д е  ү з д і к 
шықты. Оның 
к ө р с е т к і ш і 
–  5 9 . 3 6 . 
А м е р и к а л ы қ т а р 
А н д р ю  У и л с с о н 
(59.54) мен Коди Миллер 
(59.92) екінші және үшінші 
орынға ие болды. 

Айта кетейік, Д. Баландин – 2020 
жылғы Токио Олимпиадасында 
Қазақстан қоржынына олжа салады деген 
басты үміткерлердің бірі.

Америкада алтын алды
Олимпиада чемпионы Дмитрий Баландин Атлантада жүзуден 

өтіп жатқан АҚШ ашық біріншілігінде жеңімпаз атанды. 

Ұлттық олимпиада комитеті мәлім еткенін-
д е й ,  а т а л м ы ш  т у р н и р г е  Қ а з а қ с т а н н а н 
Д .  Б а л а н д и н  м е н  Ә д і л б е к  М у с и н 

Жарыс барысында Дмитрий Баландин 100 
метрге брасс әдісімен 
ж ү з у д е  ү з д і к 

А м е р и к а л ы қ т а р 
А н д р ю  У и л с с о н 
(59.54) мен Коди Миллер 
(59.92) екінші және үшінші 
орынға ие болды. 

Айта кетейік, Д. Баландин – 2020 
жылғы Токио Олимпиадасында 
Қазақстан қоржынына олжа салады деген 
басты үміткерлердің бірі.

Ойлан, тап!

Жалындықтардың қалауы 
бойынша еркін форматта өткен 
кездесуге тәртіп сақшылары, 
облыстағы жастар саясатының 
өкілдері, білім беру мекеме-
лерінің ұстаздары мен үкіметтік 
емес ұйымдар қатысты. 

«Кездесу «Әйелдерге қатыс-
ты зорлық-зомбылықсыз 16 
күн» атты акция шеңберінде 
ұйымдастырылды. Студенттер 
оқу процесімен қатар, қоғамдық 
жұмыстың жауапкершілігін 
түсініп, белсенділік танытуда. 
« Ж а л ы н д ы қ т а р »  ө з  е л і н і ң 
патриоттары ретінде қоғам-
дық қауіпсіздікті қамтамасыз 
етуге атсалысып, полицейлер 
тарапынан ұйымдастырылған 
50 жуық іс-шараға атсалысты», 
– деп атап өтті облыстық ПД 
баспасөз қызметі.

Полиция таратқан ақпаратқа 
сәйкес, облыс орталығындағы 
Политехникалық колледж сту-

денттерінен құралған «Жалын» 
ж а с а ғ ы  ү з і л і с  к е з і н д е  о қ у 
орны аумағында қандай да бір 
тәртіпсіздіктің алдын алу мақ-
сатында арнайы кесте бекітіп, 
кезекшілік жасалған.  

Сонымен қатар,  «Жалын» 
ж а с а ғ ы н ы ң  м ү ш е л е р і  ү ш і н 
кинологиялық және кримина-
листикалық қызметтердің күн-
делікті жұмысы қызығушылық 
тудыратыны айтылды. Алдағы 
уақытта ішкі істер органдарына 
қызметке орналасуға ниет біл-
дірген «Жалын» өкілі болса, оған 
жеке мінездеме беру мәселесі 
талқыланды. 

Кездесу соңында студенттер-
ден құралған жасақ мүшелеріне 
«атына заты сай болу» мақсатын-
да «Жалын» атауына лайық болу, 
ел ертеңі патриот жастардың 
қолында екенін түсіндірді.

Алматы облысы 
ПД баспасөз қызметі

КЕЗДЕСУ

Алматы облысында полицейлер өздерінің қоғамдық көмекшілері 
– «жалындықтармен» кездесу өткізді.

«Жалын» жасағы – 
полиция көмекшісі

Конкурсқа қатысуға және ІІО-
ға қызметке түсуге ниет білдір-
ген азаматтар үшін құжаттарды 
қабылдау мерзімі – хабарланды-
ру жарияланған күннен бастап 10 
күн ішінде. 

Қ о с ы м ш а  а қ п а р а т т ы 
Академияның ресми интер-
нет-ресурсынан алуға болады.

І І О  ж ә н е  б а с қ а  д а  қ ұ қ ы қ 
қорғау органдарының жұмыс 
і с т е й т і н  қ ы з м е т к е р л е р і н е , 
сондай-ақ, азаматтық қызмет-
шілер ретінде еңбек шарты 
бойынша жұмыс істегісі келетін 
а з а м а т т а р ғ а  А к а д е м и я н ы ң 
кадр саясаты бөліміне жүгіну 
қажет.

110005, Қостанай қ., Абая данғ., 11, анықтама үшін телефон: 
8-(7142) 262-093 (170, 133), электрондық пошта: akadem.ok@mail.ru

Қазақстан Республикасы ІІМ Шырақбек 
Қабылбаев атындағы Қостанай Академиясы бос 
лауазымдарға орналасуға конкурс жариялайды

«Жаяу жүргінші жүріп келе 
жатқан автомобильдің лезде 
тоқтай алмайтынын естен шығар-
мағаны жөн. Жүргізуші жолда 
жаяу жүргіншіні көрсе, лезде 
тежегішке басты деп болжағанның 
өзінде, тежегеннен кейін автокөлі-
гі біраз жер жүріп барып тоқтайды. 
Құрғақ асфальттың үстінде 60 км/
сағ жылдамдықпен келе жатқан 
заманауи автомобильдің тоқтау 
жолы 20 метрден асады. Көктайғақ 
кезінде тоқтау жолы тағы да арта 
түседі! Егер осы жол учаскесі 
аймағында жаяу жүргінші кездесіп 

қалса, жүргізушінің жаяу жүр-
гіншіні қағып кету ықтималдығы 
мол», – дейді Солтүстік Қазақстан 
облысы ПД Әкімшілік полиция 
басқармасының бастығы, полиция 
подполковнигі Жасұлан Оспанов.   

Жүргізушілер ауа райының 
қолайсыз жағдайында бірінші 
кезекте, жылдамдық режимін 
және арақашықтықты сақтауы 
қажет, әсіресе балалар мекемелері, 
қоғамдық көлік аялдамалары, жаяу 
жүргінші өткелдері жанынан өткен 
кезде ерекше мұқият болулары 
қажет. 

Осы орайда, облыста «Қауіпсіз 
жол» жедел-профилактикалық 
іс-шарасы өткізілуде.  ЖПІШ 
а я с ы н д а  п о л и ц е й л е р  о б л ы с 
орталығы көшелерін және қала 
сыртындағы жолдарды автопа-
трульдеуді күшейтті. Тоқтауға 
мәжбүр болған жағдайда, жақын 
жерде жүрген патрульдік полиция 
қызметкерлері қажетті көмек көр-
сетуге дайын. 

Уәлиханов ауданының тұрғыны 
Қайырболат Сәрсембаевтың көлігі 
Чкалово елді мекенінің маңында 
сынып қалған. Жолда патрульде 
жүрген полиция кіші лейтенанты 
Жамбыл Қайыров пен полиция 
лейтенанты Николай Ковалев 
оның көлік құралын сүйреуге 
көмектесті. 

«Сол күні қатты боран болатын. 
Жігіттер менен көмектерін аямады. 
Көлігімді орнынан қозғап қана 
қоймай, қажетті автобөлшектерді 
де тауып берді», – дейді полицей-
лерге алғыс білдірген жолаушы. 
Полицейлер жол қозғалысына 
қатысушылардың барлығын ауа 
райының қолайсыздығынан болған 
уақытша тыйымдарға жауапкер-
шілікпен қарауға шақырады.

Солтүсік Қазақстан облысы 
ПД баспасөз қызметі

Әкімшілік полиция басқармасы барлық жол қозғалысына 
қатысушыларды көктайғақ кезінде жолда сақ болуға шақырады. 

Көктайғақ өмірге қауіпті
ЖЕДЕЛ АЛДЫН АЛУ

ХАБАРЛАНДЫРУ

Жылдамдық 
режимін 
және ара 

қашықтықты 
сақтаңыздар, 

апатты 
жағдайларға 

әкеп соқтыруы 
мүмкін қауіпті 
маневрларды 

жасамаңыздар;

Габариттік немесе 
тұманға қарсы 

шамдарды қосуды 
ұмытпаңыз;

Жаяу 
жүргіншілер 
өткелдеріне 

және балалар 
мекемелері 
орналасқан 

жерге 
жақындағанда 
жылдамдықты 

барынша 
азайтыңыз;

Ауа райы 
жағдайы 

нашарлағанда, 
соның ішінде қар 
түсіп, жолдарда 

көктайғақ 
басталғанда 

жазғы дөңгелегі 
бар көлікті 

айдауға 
болмайды.

Жүргізушілерге жадынама

ПД баспасөз қызметі


